
LAU FOLOFOLA FAKA'AHO



KO E LAU FOLOFOLA FAKA’AHO

Novema: Ke tau Fakafeta'i ki he ‘Otua ‘okiui ne Fakamaau mo Fakatonutonu Kitautolu ‘aki ‘a ‘ene Meesi mo
“ene fai Fakahaofi. / With Thanksgiving to God who Judges and Corrects our Ways with his Mercy and
Deliverance.”

Sapate, Novema 1: Sapate hono 22 hili ‘a e Penitekosi. Sapate ‘o e kau Sangatto (Lanumata).
Lésoni: Siosiua 3:7-17; Saame 107:1-7, 33-37; 1 Tesolonaika 2:9-13; Matiu 23:1-12.

Monite, Novema 2: Lau Folofola - Saame 78: 1-4.

Ki’i Ama: Saame 78: 1, “TOKANGA, ‘a hoku kakai, ki he lao ‘oku ou ‘atu: Fokotu‘u telinga mai ki he ngaahi lea
‘a hoku ngutu.”

Pou’Ao: Ko e taumu‘a ‘o hono ako‘i ‘o e hisitolia mo e Folofola koe‘uhi ke falala ‘a e ngaahi to“utangata ki he
‘Otud ‘o ‘ikai ngalo ‘Ene ngaahi fekat. Ped ka mahino ‘a e ngaahi ‘alo‘ofa mo e fu’u ivi malohi ‘o e ‘Otu4, pea
fakanatula pe ke makatu’unga ai ha mo‘ui ‘oku talangofua mo tu‘u ma‘u. ‘Oku natula peh€ ‘a e Saame mo e ngaahi
Folofola ‘oku tau fakalaulauloto ai ‘i he uiké ni. Ko hono led ko e “Tokanga,” pe “Fakaongo” ‘i he fakalea ‘a e
Paaki Motu’a, (incline your ears.) Ko e liliu eni mei he lea faka-Hepeli ko e Aattii. Ko e fatu mei he fakakaukau ‘o
e mafao (stretch), pea ‘i hono ngaue‘aki ‘i heni, ‘oku ‘uhinga ke fao’i e telingé, e sino, ke punou hifo ki lalo pea
tulolo pe falala ki mu’a ke ofi ange ‘a e telinga ki he tala ‘oku fai. Ko e ‘imisi ‘o e faka’apa’apa kakato ‘a e mo’ui
mo e tukuange kakato ‘a e telingd mo e tokanga ke tali ‘a e tala ‘oku fai mai. Ko hono lea pe fakakaukau
fehangahangai ‘oku ngaue‘aki ‘e Paula ‘i he Tohi Ngaue (7:51) ko e “kia kekeva.” ‘E kau ai pe mo e fakakaukau ‘o
e “momole ‘olungd,” mo e naunau ‘o ha mo’ui ‘oku ‘ikai ke ala hifo ki lalo ‘o tali ha tala pe ko ha akonaki. ‘Oku
mahu’inga lahi ‘a e fakakaukau ‘o e ki’i fo’i lea pe ‘e taha ‘oku kamata’aki ‘a e Saamé, he mahino ‘oku ‘ikai ko e
uki ngaue pe ke “tokanga” pe “fanongo” ka ko e uki ke fatu ‘a e mo’ui ki ha fa’unga makehe pe fo’ou - ko e fa’unga
‘oku hoholi pea vilitaki ke ongona ‘a e tala, pea mahino ‘oku teuteu ‘a e sin6, lotd, mo e laumali¢ ke talia ‘a e tala ko
ia. ‘Oku fefe ‘a e “tokanga” ‘oku tau fai ki he Folofola ‘i he kuonga mo e ‘atakai ‘oku tau mo’ui ai? Pena’e
faingofua pe ‘a e “tokangd” mo e “fanongo6” ‘i he ngaahi ‘atakai masivesiva ne tau tupu ai, he na’e ‘ikai mo ha toe
me’a ke ne tohoaki’i ‘etau tokanga mo ‘etau fiema’i. Na’a kuo lauta ‘a e ‘ilo’ilo mo e “fie-’ilo” ‘i he kuonga ni, pea
si’isi’1 ai ke tau hoholi mo vilitaki ke ongona ‘a e Folofola mo e fanafana me’a ‘oku fai mai ‘e he ‘Otua. Pea mahalo
pe ‘oku kei hoholi pe ‘a e sino, lotd, mo e laumalié ki he Folofola, ka kuo fu’u lahi pe ‘a e ngaahi me’a kehe ‘oku ne
tohoaki’i ‘etau tokanga - ngaué, tulituli taimi, telefoni, fiema’u faka mateli¢, fiema’u ke tokangaekina e ako, sipoti,
mo e ngaahi fiema’u ke fakalakalaka ‘a e mo’ui ‘a e fanat - mo e ha fua ‘a e ngaahi me’a ‘oku ne tu’u
fehangahangai mo e laumalie mo e ‘ulungaanga totonu ‘o e “tokanga” ‘o hangg ko ia kuo tau lave ki ai. Tauange ke
tau a’usia ‘a e kakano mo e kotokotoa ‘o e “tokanga” pe “fanongo,” ‘o fou ‘i he‘etau tali ‘a e Kaveinga ‘o e mahina
ni, “Ke tau Fakafeta'i ki he ‘Otua ‘ok( ne Fakamaau mo Fakatonutonu kitautolu ‘aki ‘a ‘ene Meesi mo “ene fai
Fakahaofi.”

‘Anau, Lotu mo e ‘Aukai: Ko ¢ hala ‘ena ‘oku puli, ‘oku ‘ikai ha ha me’a; Ka ko Sisu ‘oku faka’uli, ‘E ‘ikai te tau
lave. ‘Emeni.

Tusite, Novema 3: Lau Folofola - Saame 78: 1-7.

Ki’i Ama: Saame 78: 2-4, “Ka u to‘o hoku ngutu ‘i ha paloveepi; Ka u pu‘aki ‘ani misiteli ‘o e mu‘aki taimi: Ko e
ngaahi me‘a kuo tau ongona mo ‘ilo‘i, Pea kuo fakamatala mai ‘e he‘etau ngaahi kui. ‘E ‘ikai te tau fufii ia mei

he ‘enau fanau, Kae tala ki he to ‘utangata kaha ‘u ‘a e ngaahi malé ‘o Sihova, Mo hono fu ‘u ivi, mo e ngaahi ngaue
fakaofo kuo ne feia.”

Pou’Ao: Ka ‘i ai ha me’a ‘oku fufti, ko e me’a ia ‘oku puli mo ‘ikai ke ‘asi. Pea ka ‘i ai ha me’a ‘oku ‘asi, pea
mahino ‘oku ‘ikai ko ha me’a ia ‘oku fuft. Ka ‘oku malie ‘a e ki’i fokotu’u ‘oku ‘omai ‘e he tu’unga lea faka-
palangi ko eni: [t is hiding in plain sight. ‘Oku fufii pe ‘i he ‘atat’atd loa. Ko ha me’a ‘oku puli pe ia lolotonga pe
‘a ‘ene tekeutua mai. ‘Oku pehé mo e lave ‘oku fai ‘e he fatu Saame ‘i he‘ene akonaki. Ko e ‘ahd ni, ‘oku tau
vakai ki he taha hotau tefito’i ngafa ‘i he mo’ui ‘i he fakama’op’opo ‘a e fatu Saamé, ko e “Tala.” ‘I he
fakama’opo’opo ‘a e fatu Saamé, ko e ngaue fahangahagai (opposite) ‘o e “Tala” ko e “fuft.” ‘Ka te tau malava
fefe ‘o fufu ‘a e me’a ‘oku ha mo ¢’a mata’a’a ki he mo’ui—a e tauhi faka-Palovitenisi na’e fai ‘e Sihova mei Isipité
pea ‘i he kuonga kotoa mo e tikunga kotoa ‘o e mo’ui ‘a e kakai Isileli. Ko e fehu’i tatau te tau fai ‘i he kuonga
‘oku tau mo’ui ai - Te tau malava fefe ‘o fuft ‘a e me’a ‘oku tekeutua ‘i he‘etau mo’ui - ko ‘etau hao mei he ‘aho ki



he ‘aho ‘i he fononga ‘oku tau fai, ko e “fu‘u ivi, mo e ngaahi ngaue fakaofo kuo ne feid.” Kuo lava ‘aeta’u ‘e
nimangofulu mald ‘a ‘etau fakahoko ‘a e lotu faka-Tonga ‘i he Siasi Metotisi Fakatahataha (UMC) ‘i Amelika

ni. Ko hono ngaahi fu’u koloa ‘oku lauta pea fonu — ‘a e mateaki mo e lava me’a ‘a e matu’a na’a nau ta mai ‘a e
fihi ke fokotu’u ha ngaahi fai’anga lotu ke fakahoko ai ‘a’etau tauhi ‘Otud mo tauhi ki hotau kaunga fononga. Pea
ka kumi ke loloto ange, féfe ‘a e ngaahi koloa lelei na’e patoloaki ‘e he‘etau fanga kui mo ‘etau matu’a ‘o nau mo’ui
ai ‘1 he laui to’utangata. Na’e ‘ikai ko ha kehe pe ke mo’ui, ka na’e hangg ha ngoue ‘uheina ‘o lahi hono ngaahi
tapuaki. Na’a nau feveikokai’aki mo fetauhi’aki ‘o fakahoko kakato hono ngaahi tu’utu’uni neongo ‘a e masiva mo
e fusimo’omo. ‘lo, ko e ngaahi koloa ni kotoa, ‘oku lolotonga fufii pe ‘i he ‘ata’ata loa. Na’a ’oku puli lolotonga pe
‘a ‘ene ha he ‘oku ‘ikai ke fakahoko ‘a hotau fatongia tala ki he ‘etau fanat. Pea te nau tala féfé ki he ‘enau fanat
kapau te tau “fufi” meiate kinautolu. Tau vakavakai pe ki he fononga ‘oku tau fai, he ‘oku toe faiako pe mo
fakahinohino ‘a e hala fononga kiate kitautolu. Ko e kau Hawaii, Ma’ori, mo e Initia ‘o Amelika ni — ’oku nau
fekuki mo e mole lahi ‘i he fonua, kelekelé, led mo e ‘ulungaanga fakafonua. Mo’oni na’e ‘i ai ‘a e konga lahi ko e
ngaue kovi ‘a e kau Papalangi, pea mo e konga ko ‘enau ta’etokanga ke fai ‘a e “Tala,” kae fufi ‘a ‘enau koloa. Ko
e talanoa ‘o e kau Siu, ‘oku uho ‘aki ‘a hono “Tala” ki he’enau fanati mo e fanau ‘a ‘enau fanau ‘a e ngaue fakaofo
na’e fai ‘e Sihova ma’anautolt, pea "okt ne lolotonga fai ni pea ‘e pehepehg ai pe ‘o lauikuonga pea ta’engata.
Tauange ke tau fai pehe mo kitautolu

‘Anau, Lotu mo e ‘Aukai: ‘Eiki, tokoni mai ke mau talaki ‘a Ho‘o ngaahi ngaue fakaofo ki he‘emau fanati mo e
ngaahi to‘utangata kaha‘a, koe‘uhi ke ‘oua na‘a ngalo ‘iate kinautolu Ho‘o ‘ofé, malohi, mo Ho‘o kelesi, ‘Emeni.

Pulelulu, Novema 4: Lau Folofola — Siosiua 24: 1-3a.

Ki’i Ama: Siosiua 24: 1, “PEA fakataha ‘e Siosiua ‘a e ngaahi matakali kotoa ‘o ‘Isileli ki Sikemi, ‘o ne ui ange ‘a
e kau matu‘a ‘o ‘Isileli, ko honau hou‘eiki mo honau kau fakamaau mo honau kau ‘6fisa: pea na‘a nau fakatefua mai
ki he ‘ao ‘o ‘Elohimi.”

Pou ‘Ao: Kuo toulekeleka ‘a Siosiua, pea ko ‘eni ‘a ‘ene tatau faka’osi ki ha’a ‘Isileli. Koe taha ‘eni ‘o e ngaahi
l€soni tu’ukimu’a ‘i he Folofola he ‘oku ne lave’i ‘a e tefito’i fakamo’oni ‘a e tangata / fefine Kalisitiane mo ‘ene
tali ui kakato ki he ‘Otua. Te tau toki lave ki ai mo hono ngaahi koloa mahu’ing, ka ‘oku tau vakai ki hono founga
‘i he “aho ni, ‘aia ‘oku talanoa ki ai ‘a e Ki'i Ama: ko hono fakatahataha’i ‘e Siosiua ‘a e ngaahi matakali kotoa ‘o
Isileli ki Sikemi, ‘o nau fakatefua ki he ‘Ao ‘o ‘Elohimi. ‘Oku kei tukufakaholo mai pe ‘a e mahu’inga ‘o e
“fakataha” ‘i hono fakahoko ‘a e Ouau ‘o e Lotu talu mei he Fuakava Motu’a ‘o ‘inasi ai ‘a kuonga kotoa pe. Ko e
taha’i me’angaue faka-Otua he ‘oku makatu’unga ‘i he fekau’aki mo e taumu’a taha, pea li’aki ai mo
fakangalongalo’i ‘a e taumu’a ‘oku siokita, fakafo’ituitui mo mavahevahe. Ko e fekau’aki mo e taumu’a taha ‘okt
ne fakama’anu ‘a e Tui ‘Otua, he ko e taipe ‘o e fekau’aki mo e fetauhi’aki ‘a e Tolu Taha’i ‘Otua. ‘Oku Kalisitiane
‘a e Kalisitiané koe‘uhi ko ‘ene kau ki he fakataha’anga ‘o e kakai tui. Tonu pea malie ‘a hono fakalea’e he Punaké
‘i he Himi 571: ‘Ofa pe ke tau ongo’i ‘I he taimi fulipe, ‘A e fu’'u mana ko e feohi, Tupu mei he Laumalie. Mata’ia
‘a e ‘Otua, ‘llo ‘ene lea mai, Sino taha he ‘Ul na, Feongo’i ai mo langi. Na’e ‘ikai ke fai noa ‘e Siosiua ‘a ‘ene
uiaki fono, he na’e mahu’inga ke fakahoko ‘a e fakataha ko ‘eni ‘i Sikemi, ko e potu na’e toutou hoko ko e
fetaulaki’anga ‘o langi mo mamani ‘i he hisitdlia ‘o e fononga ‘a e kakai tui, pea mei he Fuakava Motu’4 ki he
Fuakava Fo’ot. Ko eni na’e fokotu’u ai ‘e Epalahame ‘a e ‘uluaki ‘olita ‘o e Tui ‘i he fu’u Oke ‘0 Molé. Na’e tu’u
heni ‘a e vaikeli ‘o Se€kope, na’e kole inu ai ‘a e fefine Samelia kia Ststi. ‘Oku ‘i ai pe ‘a e ngaahi feitu’u ‘i he‘etau
mo’ui kuo fakatapui ‘e he ‘Otud ke hoko ko hotau Sikemi, ko e fetaulaki’anga ‘o e ‘Otua mo hono kakai. ‘Oku kau
heni hotau ngaahi falelotu, ngaahi olita faka-famili, mo ha feitu’u pe kuo ke fakaata ke fakafaingamalie ke fai ai e
fetaulaki mo e Laumalie Ma’oni’oni. ‘Oku fiema’u ke tau fakapapau’i ‘oku kei hokohoko atu pe ‘a e ngaahi
fakataha’anga ‘o e Lotl ‘i “Sikemi” mo fakapapau’i ‘oku fakahoko ‘a e fakataha ‘i he ‘Ao ‘o ‘Elohimi, ‘o ‘ikai ko
ha tangata. Mald pe ‘oku ‘i ai ‘a e faingamalie ke fakahoko ai ‘a e ngaahi fakataha ‘i he Zoom mo e ngaahi
me’angaue faka-tekinolosid, ka ‘oku fiema’u ‘a e ivi ‘o e feohi ‘oku fakafou mai ‘i he fakataha’anga. ‘Oua te tau
fakasi’isi’i ‘a e ivi pea mo e “fu’u mana ko e feohi,” he ko e fu'u ivi ia kud ne fakama'anu ‘a e Lotu faka Kalisitiane
talu mei he kamata ‘a ¢ Mu’aki Siasi. Ko hono fakapulipuli, he na’e ‘ikai ko ‘Epalahame, Siosiua pe ko S€kope, pea
‘oku ‘ikai ko koe pe ko au, ka ko ¢ “Tupu mei he Laumalié.”

‘Anau, Lotu mo e ‘Aukai: ‘Ofaange ke liling ki he faktah4 ni, ‘A e kelesi Hotau ‘Eiki, Hono ivi ngaue mai! Ka
tau hao mei he kovi, Ka tau laka pe ki mu’a, ‘O tau tupu ai ke ofi Ki he anga he ‘Otua. ‘Emeni.

Tu’apulelulu, Novema 5: Siosiua 24:14-25

Ki’i Ama: Siosiua 24:21-23, “Pea lea ‘a e kakai kia Siosiua, ‘Oua foki; ka ko Sihova te mau tauhi ki ai.




Pea tali ‘e Siosiua ki he kakai, Ko e kau fakamo*‘oni kimoutolu kiate kimoutolu kuo mou fili ma‘amoutolu ‘a Sihova
ke mou tauhi ki ai. (Pea na‘a nau pehg, Ko e kau fakamo‘oni kimautolu.) Pea ko eni ke mou hu‘ihu‘i ‘a e ngaahi
‘otua muli ‘a ia ‘oku ‘i homou lotolotonga, pea ofe‘i homou loto kia Sihova ko e ‘Otua ‘o ‘Isileli.”

Pou ‘Ao: “Ko e led ‘oku ma’ama’a.” Talk is cheap. “Oku le’olahi ange ‘a e ngaué ‘i he led.” Actions speak louder
than words. “Ko ho’o paldomesi, ko ho mo’ua.” To promise is a debt. ‘Oku tokoni ‘a e ngaahi tala ko ‘eni ke
fakamaama ‘a e Ki'i Ama ‘o e ‘ah6 ni. He ko ¢ kau "Isileli eni ‘oku nau felafoaki pea mo Siosiua, pea mahalo na’e
‘ikai ha taha ‘e toe lahi ange ‘ene ‘ilo ki he natula ‘o e kau ‘Isileli ‘ia Siosiua. Na ‘ane ‘ilo‘i lelei ‘a e kau ‘Isileli
koe‘uhi he na‘e talu ‘ene kei tamasi’i mo ‘ene sio tonu ‘i he ‘enau tdnounou, launga, mo toutou li’aki ‘enau ngaahi
palomesi ki he ‘Otua. ‘I he a‘u ki he Vahe 24 ‘o Siosiua, kuo meimei ‘osi kotoa ‘akinautolu na‘a nau kolosi ‘i he
Tahi Kulokula ‘i he toafa. Ko Siosiua p&€ mo K&lepi na‘e toé. Na‘e sio tonu ‘a Siosiua ki he to‘utangata na’e hé hé
holo ‘i he toafd mo e ‘ikai ‘aupito ke fehoanaki ‘enau ngaahi ngaué mo ‘enau ngaahi fuakava na’a nau lea ‘aki. Ko e
nima to’omata’u ia ‘o Mosesé. Na‘a ne ‘i ai tonu ‘i he ‘alu hake ai ‘a Mosese ia he Mo‘unga Sainai kae ngaohi kafi
koula ‘a e kakai ia. ‘I he ngaahi ta‘u ki mu‘a, na’e kau ‘a Siosiua ‘i he kau asiasi ‘e toko 12 na‘e fekau‘i atu ki
Keénani. Na’e foki mai ‘a e ni’ihi ‘o e kau asiasi ‘o fakamafola ‘a e me’a hala pea fakatupu ai ‘a e manavaheé mo e
hanu ‘i he kakai. Na’e tuai e kemo ‘a ‘enau fakamanamana te nau angatu‘u, ‘o ngalo faka‘aufuli ‘iate kinautolu ‘a e
ngaahi tala‘ofa ‘a e ‘Otud. Na‘e ‘ilo ‘e Siosiua ‘a e ‘ulungaanga totonu ‘o e kau ‘Isileli mo ‘enau aafe ki hono li’aki
‘ae ‘Otua. Na’etu'unga ai ‘a "ene lea ‘i he vahe 19, ““E ‘ikai te mou lava ke tauhi ‘a Sihova.” Na’e mahu’inga kia
Siosiua ke mahino ki he kau ‘Isileli ‘a e feto’oaki ‘a e me’a ‘oku nau lea ‘aki mo e me’a ‘oku nau fai. ‘Oku kei
mahu’inga ‘a e ngaahi akonaki ‘a Siosiud kiate kitautolu ‘i he kuongé ni. ‘Oku tau lau ma’u loto ‘a e veesi 15 he
‘oku malie pea ongo tonu ki he loté mo ‘etau tui, kae a’u ‘a Siosiua ki he naunau ‘o e feto’oaki ‘oku toka ‘i he mo’ui
‘a e tangata mo e fefine.

Tau vakai pe ki he ngaahi me’a ‘oku tau fetaulaki faka’aho mo ia. ‘Oku ‘i ai pe ‘a e ngaahi tiikunga ‘oku tau piki ki
ai - ke fakapapau’i ‘oku fika ‘“uluaki ma’u pe, fakapapau’i ‘oku faingamalie faka-ekonomika ‘a e me’a kotoa,
fakapapau’i ‘oku “TOTONU” ‘a e me’a kotoa. Ko e ngaahi tokateline mo e ngaahi tui ‘oku ngali tonu ki he ‘etau
fononga, ka ‘oku toi mai ai ‘a e ngaahi “otua muli” ‘oku tau tauhi ki ai, kae li’aki ‘a e ‘Otua ‘o hangg ko e
Kovinanite "o e veesi 15. Ko e ngaahi “tokateline” ‘oku nau tu'u fehangahangai mo e Fekau Lahi "a e tauhi

‘Otua: ‘Ofa ki he ‘Eiki ko ho ‘Otua, ‘o fai‘aki ‘a e kotoa ‘o ho lot, mo e kotoa ‘o ho laumalié, mo e kotoa ‘o ho
‘atamai ... Pea ke ‘ofa ki ho kaunga‘api ‘o hange ko ho‘o ‘ofa kiate koe.” ‘Oku kei ‘aonga ‘a e akonaki ‘a Siosiua,
ke ‘oua ‘e ngata pe ‘etau fakamo’oni ‘i he veesi 15, ka tau toutou vakili ‘a ‘etau fonongéke vakai na’a ‘oku ‘i ai ha
ngaahi otua muli ‘oku tau kei tauhi ‘i he fononga ‘oku tau fai.

2 ¢

‘Anau, Lotu mo e ‘Aukai: Tu ‘oku fa’a ‘a’ahi mai ‘A e ‘Eiki ki hono temipale, Sivi ‘a e ngaue ‘oku fai, ‘Eke ‘a e
loto fua pe. ‘Emeni.

Falaite, Novema 6: Lau Folofola — 1 Tesalonaika 4: 13-18.

Ki’i Ama: 1 Tesolonaika 4: 18, “Mou fe-fakalotolahi’aki ‘a e ngaahi fakakaukau ko ia.”

Pou ‘Ao: ‘Oku hangg ‘a e fe-fakalotolah’aki ko e talanoa ki he vai mafana; ‘oku ‘ikai ha taimi ia ‘oku hii hala

ai. Ne tau lave ‘aneafi ki he akonaki na’e fai ‘e Siosiua ki he kau ‘Isileli, pea hangg ‘oku mahu'inga makehe ‘a e
1&ésoni mo e Ki'i Ama ‘o e ‘ahd ni ‘i he'ene muimui mai ‘i he akonaki na’e fai ‘e Siosiua.

‘Oku lahi ange ‘etau kauhala taha mo ‘Isileli ‘i he taimi ‘oku tau kauhala taha ai mo Siosiua. Fakafeta’i he ‘oku tau
kauhala taha ‘i he’etau taumu’a, ko e kau muimui ‘o Kalaisi. Ko e ‘uluaki ‘Ipiseli ‘a Paula ki Tesalonaika, kolomu’a
‘0 Masitonia, na’e fai ia ke fakalotolahi’i kinautolu koe’uhi ko e kau Siu ne nau fakafepaki ki he ngaahi akonaki ‘a e
‘apositold na’a ne fokotu’u ’aki ‘a e Siasi. ‘I he 1€soni ‘o e ‘ahd ni, ko e fakalotolahi ia ‘a Paula mo ‘ene tali ‘a e
ngaahi fehu’i ‘a e kainga Lotl fekau’aki mo e toe foki mai ‘a Sistiu. ‘Oku taki kitautolu ‘e Paula he I€soni ke tau
fakamama’u ki he kaha’ pea mo hono ngaahi tapuaki kuo tokateu mai ‘e Sisi kiate kinautolu ‘oku tui mo fai ki
he’ene ngaahi fekatu — oku fakapapau’i ‘ene toetu’u fakataha pea mo e ‘Eiki he’ene toe ha’ele ‘Anga Ua mai. Ko
eni pe ‘a e taumu’a ‘o e fononga ‘a e Kalisitiané, pea neongo ‘a ‘ene faingata’a ka kuo pau ‘a hono palé. ‘Oku malie
‘a e akonaki ‘a Pauld he ‘oku ne toe fakae’a mai ‘a e natula ‘o e fononga ‘a e Kalisitiané, ko e fononga ‘oku
fekau’aki mo fe-tauhi’aki. Neongo ko e tui kuo pau ke fakapapau’i faka fo’ituitui, ka ko hono tauhi ‘oku fakahoko
ia ‘1 he uhouhonga ‘o e kaunga fononga. ‘Oku ‘ikai ke tupulaki ‘a e Kalisitiane ‘i he‘ene mo’ui tokotaha, ka ‘oku
fakatu’umalie ‘a e mo’ui ‘a e Kalisitiané ‘i he‘ene fekau’aki mo hono kaunga fononga. ‘Oku fefe ‘a e tu’unga faka
fe-tokoni’aki ‘a ‘etau mo’ui? Ko e taimi ‘oku tau me’angaue’aki ai ‘a ‘etau lea mo ‘etau td’onga mo’ui ke patoloaki
ha lelei, ko ‘etau tulimui ia ki he fekau ‘o e “fe-tokoni’aki.” ‘I he founga tatau, ‘oku toe faingofua pe ke hoko ‘etau
lea mo ‘etau td’onga mo’ui ko e me’a ‘oku ne tukuhifo hotau kaunga fononga; ko ‘etau mavahe ia mei he “fe-



tokoni’aki.” ‘E lelei kapau ‘e ‘i ai ha ki’i me’a sivi ‘1 he mo’ui ke ne sivi ‘a e led, ngaué mo e td’onga mo’ui ke
fakamahino ko e me’a ‘oku “fe-fakalotolahi’aki” pea toki lea ‘aki pe fakahoko. ‘E tokoni nai ‘a e fo’i lea ko ‘eni
‘oku teu keu fai ki hoku kaunga fononga ki he “etau” fononga fakaltikufua, ‘o ‘ikai ke ngata pe ‘i he taimi ni, kae
tonu ai ‘a e fononga 16loa ke a’u ki he ‘itaniti ‘o e ‘Otua? ‘E tokoni nai ‘a e fo’i tohi ko ‘eni ‘oku teu keu fai ‘i he
Facebook pe ko e mitia? Tauange ke tau ‘ausia ‘a e mahu’inga ‘o e “fe-fakalotolahi’aki” pea malava ai ke tau
matu’uaki ha ki’i faingata’a kae malava ke patoloaki ai ki mu’a ‘a e fononga ki ‘itaniti. Mo’oni fau ‘a talaloto ‘a e
Punake, “‘Oku fita’a fau ‘a e hala, Koto tele’a mo mo’unga, Ka ‘oka ai ha faingata’a, Pipiki pe ki he ‘Otua. Toe si’i
pea a’u ki he ‘api ma’u, ‘O taka he monii pea kai hau.”

‘Anau, Lotu mo e ‘Aukai: ‘Oku tau ‘alu ai mo tau, Fepaki moni fili lahi, Tui ko e pea sio pau, Falala kia
‘Atonai. Toe si’i peaa’u Ki he a’i ma’u, ‘O taka he monti pea kai hau. ‘Emeni.

Tokonaki, Novema 7: Lau Folofola — Matiu 25: 1-13.

Ki’i Ama: Matiu 25: 4, “Ka ko kinautolu na‘e fai fakapotopot6 na‘e ha‘u mo kinautolu ha lolo ‘i he ngaahi hina
na‘e kau ki he‘enau ngaahi maama.”

Pou ‘Ao: ‘Oku ‘i ai ‘a e hua ‘oku fa’a pehg, “Ai ke ke poto he ha’u.” ‘Oku natula pehe ‘a e talanoa ‘oku tau
fakalaulauloto ai he ‘ahd ni. ‘Oku hanga ‘e he talanoa ‘o fakafaikehekehe’i ‘anautolu na’e poto he ha’u meiate
kinautolu na’e vale ‘i he ha’t. ‘Oku ‘ikai ko ha ki’i fakavalevale. Na’e taha pe ‘a e ‘uhinga ‘o ‘enau ha’1 — ke kau
ki he fakafetaulaki ‘o e ‘eiki ta’ané. Nau to’o mai ‘a e maama ko e tefito’i me’angaue ke fakahoko ‘aki ‘a e
fatongia, kae “ikai ke ‘i ai ha me'i lolo, pea ‘oku tatau pe ia mo e ‘ikai ke ‘i ai ha maama. Na’e fai faka’atu’i pe ‘a e
‘eiki ta’ané ‘o ‘omi taimi — ko e faingamalie lelei ia ke tokonaki ai ha me’i lolo. Ka nau omi kinautolu ‘o

mohe. Mahalo ne kau atu ai ‘a e teutet, ngaahi “ulu, vali nge’esi nima mo e ngaahi ala me’a pehé. Ka ko e ngaahi
ala me’a kotoa pe na’e ‘ikai ‘i ai hano me’ime’i ‘aonga ki he talitali ‘o e ‘eiki ta’ané. Pea a’u atu ki he taimi ke
fakahoko ai ‘a e fatongia, pea ‘ikai ke nau tu’u ‘o fai ha feinga, ka nau tu’u pe ‘o kole. ‘E hangé ‘oku tu’u
fehangahangai ‘a e tali ‘a e kau taupo’ou potd mo e akonaki ‘a Paula mo e talanoa ne tau fai ‘aneafi fekau’aki mo e
mahu’inga ‘o e fe-fakalotolahi’aki mo e fe-tokoni’aki. Ka ‘oku fakamahino mai’e he talanoa ‘a e tefito’i tu’utu’uni
‘0 e fetaulaki mo e ‘eiki ta’ané, ko e fakamo’oni mo e tui fakafo’ituitui. Ko e tefito’i “lolo” ia ‘oku ‘ikai ke malava
ke vavahé, he ko e foaki fakafo’ituitui ‘o e loto mo e mo’ui kakato. Ko e ntiunau ia ‘o kinautolu ‘oku nau “poto ‘i
he ha’a.” ‘Oku nau tu’u ‘o ha’u mo ‘enau maama, kuo tokateu hono lolo. ‘Oku nau tauhi mo lehilehi’i ‘a e lolo ko
ia ‘o fakapapau’i ‘oku ‘ikai ke ngaue hala ‘aki kae tauhi pe ke fakahoko ‘aki ‘a e fatongia ‘oku teu ki ai, ko e faka
fetaulaki ki he ‘eiki ta’ané. Pe ko fé pe ‘a ¢ taimi ‘e a’u mai ai ‘a e ‘eiki ta’ané, pe ko e mahina ni pe ko e ta’u ‘e 10
kaha’u, ‘oku nau mateuteu ke tu’u ‘o fakafetaulaki ki he ‘Eiki Ta’ané. Ko e lolo ‘oku tolonga ko ¢ ‘ofa ki he ‘Otua
pea ‘ofa ki ho kaunga’api ‘o hangg ko ho’o ‘ofa kiate koé, ‘oku ‘ikai ke ka’anga ia ha taimi. Ko e faka’ulia ¢ ‘o
kapau ‘e fai atu pe ‘a e fononga pea ha’u ‘a e pahia mo e fit, pea tau li’aki ‘a e taha’i “lolo” ‘oku ne fakaili ‘a e
mo’ui ‘a e Kalisitiané, pea a’u mai ‘a e ‘Eiki Ta’ané ia ‘oku ‘ikai ha me’i “lolo” ke fakafetaulaki kiate ia. Tauange
ke tau kau he kau “poto he ha’1” ‘o tauhi tauhi ma’u ‘a e “lolo” ‘o e tauhi ki he ‘Otua mo’ui, ‘o tau poto ‘i hono
lehilehi’i mo fakapapau’i ‘oku tolonga ‘a ¢ lolo ko ia ‘i he‘etau mo’ui fakafo’ituitui, telia na’a me’a mai ‘a e ‘Eiki
Ta’ané ‘i he tu’apo ‘o0 e mo’ui, ‘oku tau maau pe mo mateuteu ke fakafetaulaki kiate Ia. Fakafeta’i he ko e mo’ui ko
e fononga, pea ‘oku tau malava lelei pe ‘o fononga mei he “vale he ha’a” ki he “poto he ha’n.”

‘Anau, Lotu mo e ‘Aukai: ‘Ikai ka’anga ia ha taimi, Tatau he me’a kotoa; Ka tafitonga ‘eni langi, Pe hake ha fu’u
loa. ‘Emeni.

Sapate, Novema 8: Sapate hono 24 hili ‘a e Penitekosi, (Lanumata).
Lésoni: Siosiua 24:1-3a, 14-25; Saame 78:1-7; 1 Tesalonaika 4:13-18; Matiu 25:1-13.

Monite, Novema 9: Lau Folofola — Fakamaau 4: 1-7.

Ki’i Ama: Fakamaau 4: 1, “PEA na‘e toe fai ‘e ha‘a ‘Isileli ‘a e me‘a na‘e tau kovi ki he finangalo ‘o Sihova, hili
‘a e pekia ‘a ‘Ehuti. ”

Pou ‘Ao: ‘Oku tau lau ‘a e Folofola ‘o e “ahd ni mo hono Ki'i Ama, pea ‘oku ngali mo’oni ki ai ‘a e talanoa hua,
“‘Aimai ange ha me’a ‘oku ‘ikai ke tau ‘il6.” “Ai mai ha me’a ‘oku fo’ou.” ‘Oku kamata pe ‘a e [€soni mo e
fa’ahinga talatalaaki ‘oku ne fakamahino mai ‘a e ‘ulungaanga maheni ‘o ha’a Isileli - ko hono toutou fai “‘a e me’a
na‘e tau kovi ki he finangalo ‘o Sihova.” ‘I he talanoa faka-lad, ‘oku fakahingoa ‘a e kakai pehé ko e kau “toutou
fai-hia” (repeat offenders). Peaka ‘i ai ha fa’ahinga peh€ ‘i he sistemi fakamaa’anga, pea ‘oku ‘i ai pe ‘a e ngaahi



lao ke tokoni ki honau tautea. ‘Oku ‘ikai ke toe fu’u fai ha ngaue makehe ia ke siofi ha ngaahi mo’oni’i me’a ‘e
mahu’inga ki he tikunga ke fakahoko ‘aki ‘a e tauted. ‘Oku pau pe ke fononga ia ‘i he tu’ut’uni kuo ‘osi tokateu
ma’a e kakai ‘oku nau toutou faihia. ‘I California ni ‘oku fai tu’utu’ni ‘a e Vahe Lao ‘oku ‘iloa ko e Three Strikes,
‘o ‘uhinga ki hono fakahoko ‘a e tautea ‘i he ngaahi hia mamafa ‘o fakautuutu ki he mamafa angé, pea ko ‘ene a’u
pe ki he tu’o 3 pea tu’utu’uni pau ki he nofo pilisone ta’u ‘e 25 ki he mate. Neongo ne toki fai ‘a e ngaahi fakalelei
ki he Vahe Lao ko eni, ka ko e laumalie eni ‘o e fa’ahinga tautea ‘oku ‘oange kiate kinautolu ‘oku nau toutou fai
hia—oku matu’aki ‘osi ‘a e fakamolemolé mo e meesi, pea ‘i ai hono tu’utu’uni pau ki he tautea ‘oku mamafa mo
‘ikai malava ke liliu. ‘I he talanoa ‘o e mo’ui mo e nofo ‘oku tau fai ‘i he sosaieti, ‘o tatau ‘i he fonua, Siasi, mo e
famili, ‘oku ‘i ai pe kau “toutou fai-hia.” Ko kinautolu ia ‘oku nau toutou maumau’i ‘a e ngaahi lao ‘o e fonua,
ngaahi lao ‘o e nofé mo hono feveitapui’aki, ngaahi lao ‘o e fekau’aki mo e fetauhi’aki. Ko kinautolu ia ‘oku ‘ikai
ke toe lava ha tokoni mo ha fakalelei ki ai ‘a e famili mo e kainga. Ko e kaiha’a, kava malohi, fe’auaki, faito’o kona
tapu, fai tu’utu’uni kovi ‘i he mo’ui ‘0o ne maumau’i e nofo, ko honau tokoua mo’oni. Pea hangg pe ko e Tohi lao
faka-pule’angd, ‘oku ‘i ai pe mo e ‘etau ngaahi tu’utu’uni mamafa faka-fo’ituitui - ko e ngaahi tu’utu’uni ‘okd ne
tu’usi faka’aufuli ha toe a’u ha me’i fakamolemole, ‘ofa, tokanga, mo e meesi ki ha taha ‘oku “toutou fai hala.” Pea
tala ‘e he sosaieti ko ¢ “kau maumau,” ‘oku tuha pe ke li’aki pea tu’usi. Pea na’a mo ‘etau fai fakamaau
fakafo’ituitui, kuo tau a’usia kotoa pe ‘a e ngaahi ola kovi ‘o ‘etau toutou fai angahala, pea tau hola ai mei he ‘Otua
mo ho tau kaunga fononga. ‘Oku taulofu’u a e vanu ‘o e halaia, fakama, mo e ngaahi maumau fakaeloto, pea toe
fakautuutu ai pe ‘etau fai hald. Ka ‘oku fefé ‘a e fai fakamaau ‘a e ‘Otua? Lolotonga ‘oku fakalahi ‘e he ngaahi
fakamaau’anga ‘o mamani ‘a e tauted, ‘oku fakalahi ‘e he ‘Otud ia ‘a ‘Ene meesi mo ‘ene kumi mai. ‘Oku ‘ikai
‘aupito te ne li‘aki kinautolu ke mate ai pe. ‘Oku mahino ‘a e faikehekehé: ‘Oku iku ‘o tu’usi mo li’aki ‘i

he fakamaau ‘a mamani, ka ‘oku fakataumu‘a ‘a e fakamaau ‘a e ‘Otua ke fakafoki mai mo faito’o.

‘Anau, Lotu mo e ‘Aukai: ‘Oku ou fakamald atu ‘i ho’o kei fakamolemole’i au pea ‘oku ou tautapa ki he ivi ‘o
e Laumalie Ma’oni’oni ke fakatonua ‘a ‘eku fai fakamaau ki hoku kaunga fononga. ‘Emeni.

Tusite, Novema 10: Lau Folofola — Fakamaau 4: 1-7.

Ki’i Ama: Fakamaau 4: 3-4, “Pea tautapa ‘a ha‘a ‘Isileli kia Sihova: he na‘e ‘iate ia ‘a e saliote ukamea ‘e
hivangeau; pea ko e me‘a fakamamahi ‘ene fakamo‘ulaloa ‘a ha‘a ‘Isileli, ‘o uofulu ta‘u. Pea ko Tépola ko e fefine
paldfita, ko e uaifi ‘o Lapitoti, ko ia ia na‘a ne fai fakamaau ‘i ‘Isileli ‘i he taimi ko ia.”

Pou ‘Ao: °E tonu pe kapau ke tau pehé ko e veesi 1, ‘a hotau Ki'i Ama ‘aneafi, ko e ki’i veesi Talateu ia ki he
toenga ‘o e Tohi ‘o e Kau Fakamat. He ko e tohi “‘oku ‘i ai e ngaahi talanoa ki he kuonga ‘o € maumau lao ‘i he
hisitolia ‘o ‘Isileli ‘i he vaha‘a ‘o e tau‘i ‘o K&nani pea mo hono fokotu‘u ‘o e pule fakatu‘i. Ko e ngaahi talanoa ‘eni
‘o kau ki he lavame*‘a ‘a e kau to‘a na‘e ui ko e ‘Kau Fakamaa(’’, ‘a ia ko honau tokolahi ko e kau ‘eikitau, ‘o ‘ikai
ko e kau fakamaau fakaelad.” Na'e me angaue’aki ‘e he 'Otud "a e kau Fakamaau ke vaka mai ai "a "ene fai
fakamo'ui ki he kakai, neongo "a "enau fai angahala mo situ’a meiate [4. Na'e kau ai "a T€pola, pea ‘oku fakaofo ‘a
‘ene ha mo hono talanoa’i he Tohi ni koe’uhi ko e kuonga eni na’e ‘ikai ha tu’unga ia he sosaieti na’e fakangofua ha
fefine ke ne ma’u. Ka ko e ‘ulungaanga pe ia ‘o e ‘Otud ko ‘ene fai me’a fakaofo - ’o tatau pe ‘a e fakaofo ‘a ‘ene
fili ‘a e fefine ke fakahoko ‘a ‘ene fakamaat, pea mo e fakaofo ‘a ‘ene kei toutou fakamolemole’i ‘a e kau Isileli,
tu’unga ‘i he ‘enau tautapa kiate 1a. Neongo ‘oku fakaofo pea taumama’o, ka ‘oku tau malava pe ke ‘ilo ha konga
si’i ‘o e naunau na’e fakahoko ‘aki ‘a e fatongia ‘o T€pola. Hangg ko e lave ‘i ‘olunga, ‘oku mahino mei he Talateu
‘0 e Tohi ‘o e Kau Fakamat, ko T&pola ko e taha ‘o e kau to’a ne nau malava ‘a e ngaahi fatongia tu’ukimu’a ‘i he
kuonga ko ia. Na’e nofo ‘i he fu’u Paame ‘o Tepola, ko e uhouhonga ‘o e kakai, ‘o kaunga kau mo kinautolu ‘i he
mo’ui. Mabhino ko e fefine na’e ofa pea falala’anga he na’e toutu’ua ‘a e fu’u Paame ‘o Tepola ‘i he kumi fale’i mo
hufanga ki ai ‘a e kakai. Na’e ‘i ai ‘a ‘ene ‘ilo makehe ki he nofo ‘a e kakai ‘o e fonua ‘o ‘ilo hono ngaahi

fakaikiiki fekau’aki mo ho nau malohinga mo e vaivai’anga. Na’e mahino ‘a ‘ene loto to’a ‘i he tangi ‘a Pelaki ke
ne fakafea’o ange kiate ia. Pea neongo ‘oku ‘ikai ke kau ‘a e ngaahi veesi ko ‘eni ‘i he ‘etau lesoni, ka ‘oku mahino
‘a ‘ene ‘ulungaanga totonu mo tala-fakapatonu, ‘i he ‘ene fakamanatu kia Pelaki ‘oku ‘ikai ke fai ha kumi langilangi
‘1 he fatongia kuo ui ia ki ai. "Oku kei fiema'u "a e “kau fakamaau” pehe "1 hotau kuonga ni, "a e kakai ke vaka
mai ai "a e fai fakamo'ui ‘a Sihova ki he famili, Siasi mo e sosaieti. Ha kakai ‘oku langa honau fatu ‘i he ‘ofa ki he
kakai, pea nau fe’a’ao mo e kakai kotoa ‘o nau ‘ilo ai ‘a e me’a totonu ke fakahoko ke fai ai ha mo’ui. Ha kakai
‘oku nau fai totonu ‘i he me’a kotoa ‘oku nau fai, pea ‘oku ‘ikai ke nau kumi langilangi ‘i he fatongia kuo ‘omi ke
nau fakahoko. Tauange ke tau hoko ko e Tepola ‘o tau muimui ki he “‘Otud ‘oktl ne Fakamaau mo Fakatonutonu
kitautolu ‘aki ‘a ‘ene Meesi mo ‘ene fai Fakahaofi.”



‘Anau, Lotu mo e ‘Aukai: Tokoni mai Laumalie keu fai hoku tukuingata keu me’angaue totonu ‘aki ‘a e ngaahi
me’a ‘ofa kuo ke tapuaki ‘aki au, he’ilo na’aku malava ai ‘o fakahoko ha ngaue ke mo’ui ai hoku kaunga
fononga. Emeni.

Pulelulu, Novema 11: Lau Folofola — Saame 123.

Ki’i Ama: Saame 123: 2, “Vakai, hang€ ‘oku hanga ‘a e mata ‘o e kau tamaio’eiki ki he nima ‘o honau ‘eiki, Mo e
mata ‘o e kaunanga ki he nima ‘o hono fine’eiki; Pehg ‘a e hanga hotau mata kia Sihova ko hotau ‘Otua ni, Kae’oua
ke ne ‘ofa mai.”

Pou ‘Ao: Na’e mahino ‘a e va ‘o e ‘eiki mo ‘ene tamaio’eiki ‘i he kuonga ‘o e Fuakava Motu’a. Na’e laulotaha ‘a e
tokanga ‘a e tamaioeiki ki he ‘ene ‘eiki, pea na’e tu’'uma’u ‘a ‘ene tokanga, sio, fanongo ki he ‘ene ‘eiki, ‘o tatali
kakato ki ha tu’utu’uni mei hono fofonga pe ko hono nima. Ko e taimi ia ‘e toki ngaue ‘a e tamaio’eiki ke
fakakakato ‘a hono fatongia. Ko e va na’e fetafeaki ai mafana ‘a e fatongia mo e tauhi —na’e fakahoko’e he
kaunanga / tamaio’eiki ki he‘ene ‘eiki / fine’eiki he na’a ne ‘ilo ta’eveiveiua ko hono tauhi ‘e fai mei he ‘ene

‘eiki. Na’e ‘ikai ko e va faka-fatongia pe, ka ko e va na’e fatu ‘aki ‘a e kovinanite ‘o e fetauhi’aki. Ko e taipe tonu
ia ‘o e va ‘o e tangata / fefine mo e ‘Otua na’a ne ngaohi kitautoli. Ko e fa’ahinga “sio fakamama’u” ‘oku kakato,
he ko e sio ‘a e mata, lotd mo e ‘atamai. ‘Oku liliu ‘a e fo’i lea “mata” mei he lea faka Hepeli ko e Ayin (eye). Ko
e lea ‘oku fatu mei he fakakaukau ‘o e matavai ‘oku tafe hake mei he kakano ‘o e fonua (kano fonua). ‘Oku mahino
ai ‘a e loloto ‘a e “hanga ‘a e mata” ‘oku talaloto ki ai ‘a e fatu Saamé, he ‘oku ‘ikai ko e sio pe ki ai, ka ko e tui mo
e falala kakato ‘oku tafe hake mei he uho ‘o e mo’ui (kanoloto). Ko e fa’ahinga vilitaki ‘oku kakato pea pau, ‘o
nofo’aki tali he kuo pau pe ke a’u mai. Ko e kuonga ni, ‘oku ‘i ai ‘a e ngaahi me’a ‘oku tu’u ma’u ai ‘e tau tokanga
mo ‘etau vakai — ‘o hangg ko e mitia fala-sosialé (Facebook, Tiktok, etc.), ko e news, ko e fakamatala faka
ekonomika, faka politikale, pea moe ngaahi me’a kehekehe ‘oku ne puke ma’u pea a’u ai pe ki he taimi "okl ne
kiimoa ‘a e “hanga ‘a e matd.” ‘Oku ‘i ai pe ‘a e ni’ihi ‘oku toki hanga pe honau maté ki he ‘Otua ‘i he taimi ‘oku
langi melie ai mo matangi lelei. Pea ka a’u atu pe ki he taimi ‘oka ki’i lulu’i ai ‘a e mo’ui ‘e ha faingata’a, pea ‘oku
hangg ‘a e mata ha misini maumau ‘o toutou vilo holo ki he ngaahi me’a ‘osi ‘0 e mamani kae ‘ikai pe ke

fiemalie. Ko e naunau ai pe ia ‘o e misini maumad, ko e vilovilo ta’e tuku ‘o ‘ikai ke malava ke nofo’aki tali
“Kae’oua ke ne ‘ofa mai.” ‘Oku fakanatula pe ki he fa’ahinga ‘o e tangata ke fakavave ke ne ‘ilo ‘a e me’a ke ne fai
he taimi ‘oku hoko matangia pe afangia ai e mo’ui. Ka ’oku ako’i kitautolu ke tau hoko ko e kakai ‘oku fai me’a
lava, ko e kau falala’anga, pea kau ai ‘etau ‘ilo ‘a e me’a ke fai ‘i he taimi kotoa pg, tautautefito ki he taimi ‘oku
hangg mai ai e faingata’a ha “fononga pulumokat.” Pea tau aafe ai pe ke tau fai tu’utu’uni ‘o makatu’unga pe ‘i he
‘etau fakakaukatl mo hotau loto pea tau toe faingata’a’ia ange ai. Tau tali ‘a e akonaki mo e fakamanatu ‘a e fatu
Saamé, ‘o tukuange ha taimi fe’unga ke “hanga ‘a e mata” ki he ‘Otua pea tatali kakato “Kae’oua ke ne ‘ofa mai.”

‘Anau, Lotu mo e ‘Aukai: Ka ko au te u fakasio atu he ha‘u ‘a Sihova; te u nofo‘aki tali ki hoku ‘Otua
fakamo‘ui‘anga: ‘e ongo‘i au ‘e hoku ‘Otud. ‘Oua te ke fiefia ‘iate au, ‘e hoku fili: he neongo te u to, te u toe tu‘u;
neongo te u nofo ‘i he po‘uli, te u ma‘u ‘a Sihova ko ‘eku maama. ‘Emeni. (Maika 7:7-8)

Tu’apulelulu, Novema 12: Lau Folofola — Matiu 25: 14-30.

Ki’i Ama: Matiu 25: 14-15, “He ko e Pule’anga ‘o Hévani, ‘oku hangé ko ha tangata na’e teu ‘alu ki muli, pea ne
ui ange ‘ene kau tamaio’eiki ‘a’ana ‘o ne tuku kiate kinautolu ‘ene koloa...Ko e tokotaha na’a ne ‘ange ki ai ‘ae
taleniti ‘e nima, pea ua ki he tokotaha, pea taha ki he tokotaha ‘o fakatatau ki he’enau mafai taki taha.”

Pou ‘Ao: Na’e fakahoko’e he Pule’anga ‘o George W. Bush ‘a e polokalama ke langa hake ‘a e Potungaue Ako
na’e ‘iloa ko e No Child Left Behind - 'lkai ha Tamasi’i / Ta’ahine ‘e ‘lkai ke Kau. Na’e fakahoko ‘a e Polokalama
mei he 2002 ki he 2013, pea fakamole ki ai ‘a e lahi hake ‘i he $100 piliona ‘e he pule’anga Amelika. ‘Oku tipeiti’i
lahi pe na’e a’u nai ‘a e taumu’a ‘o e polokalama ‘o fakapapau’i na’e ‘ikai ke ‘i ai ha tamasi’i ‘e li’aki ‘i he mala’e
‘0 ¢ ako, he ‘oku mahino ‘a e kei lauta ‘a e fanau na’e mahino na’e li’aki kinautolu ‘e he Potungaue Akd. Ko e
faikehekehe ia ‘o ¢ tufa ‘oku fai ‘i mamani pea mo e tufa haohaoa ‘oku tau ta’imalie ai mei he ‘Otua. He neongo ‘a
e lau piliona ‘a hono pa’angd, pea naunau’ia ‘a hono founga, ‘oku kei ‘i ai pe ‘a e kau mo ‘i ai ‘a e ta’e kau. Ko e
talanoa ‘o e tufa taléniti ‘a e ‘Otud, na’e kau kotoa ‘i he ‘inasi ‘i he koloa ‘a e ‘Otua. Na’e ‘ikai ke fakalaka ‘a e tufa
‘i ha taha. Pea na’e ‘ikai ke fai noa pe ‘a e tufa taléniti ‘a e ‘Otud, ka ne fakapapau’i ke foaki ‘a e taléniti ‘oku
fe’unga ki he toko taha ko ia “‘o fakatatau ki he ‘ene mafai takitaha.” ‘Oku tau mo’ui ‘i he mamani ‘oku mahu’inga
makehe ai ‘a e lau me’a — pe ko e pa’anga, mafai, taléniti, koloa, lavame’a. ‘Oku mo’ua ‘a mamani ‘i hono tanaki
tu’unga ‘a e ngaahi me’a ‘oku lau ko e me’a ‘i he mo’ui. Pea faingofua ke tau h€ ai, ‘o ‘avea ‘i he tulituli ke tau
inasi ‘i he kau he latt mo e lau lava. Pea mole ai pe hotau taimi mo hotau faingamalie ‘i he fesiosiofaki, kae



tukuange ‘a e lelei na’e tonu ke tau fai tu’unga ’i he taleniti na’e tufa mai. Na’e ‘i ai ‘a e tangata ko Albert Lexie mei
Pennsylvania, na’e kau ‘i he fa’ahinga na’e ki’i tomui ‘a ‘enau tupu, ‘o tatau ‘i he sind mo e ‘atamai (physically and
mentally challenge). Neongo ‘a e tu’unga faingata’a na’a ne ‘i ai, na’e kei kau pe he tufa taléniti - ko e fakama’a mo
fakangingila ‘o e sti. Na’a ne kole ki he Falemahaki na’e ofi ai ke ne ngaue’aki hono fakangingila ‘a e sii ‘o e kau
toketa mo e kau neesi. ‘I he ta‘u ‘e 31 hono hoko, na‘e ‘ikai ‘aupito ke liliu ‘a e anga maheni ‘a ‘Alipaté. ‘I he
Tisite mo ¢ Tu’apulelulu kotoa p&, na‘a ne ‘a hake ‘i he 5:00 a.m. fakafonu ‘ene ki’i saliote oku fa’o ai ‘a ‘ene me’a
ngaué ‘o heka he pasi miniti ‘e 90 ki he kold, ‘o fai ‘ene fakangingila st. Na‘e totongi $3 ki he si, ‘o ne ma‘u ai
hono ki’i vahenga na’e meimei $10,000 nai ‘i he ta‘u. Na’e toe tanaki atu ‘e he kakai mo e ngaahi tipi, pea ‘ikai ke
ne to’o ‘a e tipi, kae tanaki ke ‘ave ki he Falemahaki ke totongi ‘aki ‘a e ngaue ki he fanau li’ekind mo

faka’ofa. Na’e retire ‘a e tangata ‘i he 2013, kud ne foaki ‘a e $202,000 ki he Falemahaki. ‘Oku ‘ikai ke ngalo taha
he tufa taléniti ‘a e ‘Otud pea fakafeta’i koe’uhi ko kinautolu kuo nau ngaue ‘aonga ‘aki honau taléniti ma’a e ‘Otua.

‘Anau, Lotu mo e ‘Aukai: Fakafeta’i Sisi he fakakoloa kuo ke fai ma’aku, ako mai ke u malava ‘o me’angaue’aki
‘a e koloa lelei ko 14 ke ma’u ai ha koloa lelei ke ‘inasi ai ha kakai kehe. ‘Emeni.

Falaite, Novema 13: Lau Folofola — 1 Tesalonaika 5:1-5.

Ki’i Ama: 1 Tesolonaika 5:4, “Ka ‘oku ‘ikai te mou kei nofo he po’uli, kainga. Pea ‘e ‘ikai leva te mou hahaka ‘i
he hoko mai ‘a e ‘aho ko ia.”

Pou ‘Ao: *Oku fakama’opo’opo ‘e he Filosefa ‘o e Liliu, ko e tangata ko Panta Rhei, ko e taha ‘o ¢ kau Poto ‘o
Kalisi, ‘a e mo’ui — ‘o ‘uhinga “‘oku tafe kotoa.” ‘Oku ‘ikai ke ‘i ai ha me’a ia ‘e tu’'u ma’u ‘i he mo’ui. Ko e me’a
pe ‘oku pau taha mo fakapapau’i ‘i he mo’ui ko ‘ene liliu (change.) ‘Oku lolotonga le’o lahi mo longoa’a ‘o a’u ki
he hoha’atu’u ‘a e kau poto faka-tekinolosia pea kau atu ki ai mo e kau taki ‘o e ngaahi Pule’anga lalahi ‘o mamani
‘i hono talanoa’i ‘a e tikunga ‘o e Al (Artificial Intelligence) mo ¢ maumau ‘e ala hoko ki mamani tu’unga ‘i hano
ngaue hala ‘aki. Neongo kuo fuoloa pe ‘a hono ngaue’aki ‘a e 4/, ka na’e toki hopo mai pe ‘a e A/ ‘o fakamamani
lahi ‘i he internet ‘i he konga ki mui ‘o 2022 ‘i hono tuku mai ki tu’a ‘a e ChatGPT. ‘Oku a’u pe ‘o fakailifia ‘a e
ngaahi me’a ‘e ala a’u ki ai, kau ai hano faka’auha ‘a hotau fa’ahinga mei mamani. ‘E toki fakama’opo’opo mai ‘e
he hisitolia ‘a e tu’unga ‘e a’u ki ai ‘a e AI. Ko e me’a ‘oku tokanga ki ai ¢ ‘apositold, ko ¢ ngaahi me’a kotoa pe
‘oku ta’e’iloa ki he tangata, pea ‘oku ‘ikai ko ha me’a ia ke mo’ua ki ai ‘a e mo’ui ‘a e Kalisitiané. ‘Oku fe’unga
‘aupito ‘a e akonaki ni mo e kuonga nunu mo movete ‘oku tau fononga ai. ‘Oku ‘ikai ke fiema’u ke mole hotau
taimi ‘i hono fika’i pe ‘e ha’ele fakakii mai ‘a Sisii, pe ‘e anga fefé ‘a e ngata ‘a ¢ mamani ko ‘eni, pe ko e ha e
founga ‘e ngata ai ‘etau mo’ui. Ko hono fakalea mahino angé, ko ‘etau tokanga pe ki ai, ‘o kapau ‘oku tau lava ‘o
mapule’i ‘a e ngaahi me’a ko i4. Ko e me’a ‘oku tau mapule’i ko hotau taimi mo e me’a te tau ala fai ‘i he taimi ni,
‘i he lolotonga ‘o ‘etau ‘inasi ‘i he mo’ui. Ko e taimi pe ‘0 ¢ ngatata mai ‘a e saliote ‘o ¢ mate hotau ‘avé, pea ko
‘ene ngata ia ha’atau toe ngaue ‘e fai. ‘Oku ‘ikai ke tau matu’aki hala mo ha lelei ke fai ‘o hangg ko ia na’a tau lave
ki ai ‘aneafi, “oku ‘ikai ke ‘i ai ha taha ‘e “li’aki pe hala” he tufa koloa ‘a ¢ ‘Otua. ‘Oku fakamanatu mai ‘e Paula ‘a
hotau taufatunga motu’a - kuo ikuna’i ‘e Sisti ‘a e po’uli mo ¢ angahala, pea oku tau ‘ata ai ki he maama. ‘Oku ‘ikai
ke tau miinoa ‘i he tali ‘oku tau fai. ‘Oku ‘osi ‘i ai pe ‘a e ngaahi fatongia ‘oku tuha mo e Maama ke tau

fakahoko. Ko e me’a ia ke fakamole ki ai hotau taimi, ke ‘oua te tau “hahaka ‘i he hoko mai ‘a e ‘aho ko i4.” ‘E
‘aonga ai ‘etau mo’ui, pea tau hao ai mei he hoha’atu’i mo e manavahé ‘oku lolotonga mo’ua ai ‘a mamani ‘i he
ngaahi ‘aho ni.

‘Anau, Lotu mo e ‘Aukai: ‘Oku ou fakamald atu ‘i ho’o kei ‘omi taimi ma’ak(l. Tokoni mai keu fakahoko ‘a e
ngaue totonu ke langilangi’ia ai ‘a ¢ Afiona. Emeni.

Tokonaki, Novema 14: Lau Folofola — Matiu 25: 14-30.

Ki’i Ama: Matiu 25: 29, “He ‘ilonga ha taha ‘oku ma‘u ha me‘a ‘e ‘ange ki ai mo ha me‘a, pea te ne hulu atu: ka
ko ia ‘oku ‘ikai ke ma‘y, na‘a mo e me‘a ‘ok(l ne ma‘a ‘e to‘o meiate ia.”

Pou ‘Ao: Ko e taha ‘o e ngaahi tefito‘i 1aunga ‘a e ngaahi fa‘unga fakapisinisi ‘o mamani, ko e feinga ke
fakapotupotu tatau ‘a e mo‘ui faka‘ekonomika ‘a e kakai. Ka ko e me‘a ‘oku mahind, ‘oku kei tu‘umalie pe ‘a e
tu‘umalié, pea kei masiva pe ‘a e masiva. Ko e fuofua tilionea ‘i mamani ko e tangata ‘Amelika ko FElon Musk, ‘i he
konga ki mu‘a ‘o e ta‘ti ni. Ko ¢ ola ia ‘o ‘ene ngaabhi tila faka-pisinisi ‘o tu‘ukimu‘a ai ‘a e ngaahi kautaha hangé ko
e SpaceX (ngaahi 1oketi mo e vaka vavaa), Tesla (ngaahi ka ‘uhila), X—Twitter, xAl, Starlink, mo e ngaahi kautaha
kehekehe pe. ‘Oku lahi ‘aupito ‘a e ngaahi aleapau ngaue ‘a e SpaceX mo e Pule‘anga, pea ‘oku laui piliona ‘a e
pa‘anga "okl ne ma’u mei ai. Ko e lahi ange ‘a ‘ene ngaahi kautaha mo e fefakatau‘aki ‘i he maketi fakatekinolosia



mo e maketi fakatupu pa’anga (Money Market), ko e lahi ange ai pe ia ‘a ¢ pa‘anga "oku ne tanaki. Ko e naunau ai
pe ia ‘o e fengaue’aki faka-pisinisi ko e ma’u faingamalie ‘a e kakai ‘oku ‘i ai ‘enau pa’anga ke fakatupu ‘enau
pa’anga. ‘Oku ngaue’aki ‘e he kau tu’'umalié¢ ‘a e maketi faka-tu’umalié ke nau toe tu’umalie ange. ‘I he taimi
tatau, ‘oku kei masiva pe ‘a e masiva he ‘oku ‘ikai ha’anau me’a ke fakatupu ‘aki ha’anau pa’anga ke nau tu’umalie
bl
ai. Ko e fakamo’oni ia ‘oku fai ‘e hotau Ki’i Ama mo e akonaki tuku ‘o e talanoa ki he tufa taléniti. ‘Oku ‘i ai e
me’a ‘oku mahu’inga ange ke tau sio ki ai: ‘oku ‘ikai ko e talanoa ki he pa‘anga pé ‘a e tufa taléniti. Ko e pa‘anga,
siliva, mo e koula, ko e ‘ata pé ia ‘o ha koloa ‘oku toe mahu‘inga ‘aupito ange. Ko e tufa taléniti ‘a e ‘Otua, ko ‘ene
tufa ‘a e ‘ofa faka-e-‘Otua ne fakasino ‘i he kolosi. Pea fakafeta’i he ko e koloa ko i4 ‘oku ‘ata ia ki ha taha pe ‘i
mamani. ‘Oku tau ‘inasi kotoa ai ‘i he ‘ofa, fakatu’amelié, melind, mo e fiefia ‘o e fe‘ao tu‘uma‘u mo e ‘Otua.
‘Oku tau ma‘u ai ‘a e mo‘ui ta‘engatd mo e ‘amanaki lelei. ‘Oku ‘ikai ke tau ofo he si‘isi‘i ‘a e me‘a ‘oku tau ma‘q.
‘Oku kei lava pe ‘a e kavenga mo ¢ kavenga, ka ‘oku hangg pe ‘oku ‘ikai fono hif6. Ko e talanoa ia ‘o e kakai ‘oku
nau ngaue‘i ‘a e taléniti kuo tufa ma‘anautolu — ‘oku ‘ikai ko e kakai ‘oku nau ma‘u lahi, ka ko e kakai ‘oku nau tui
‘Otua mo falala ki ai. Ko ¢ kakai ‘oku nau mo‘ua ke fakahoko ‘a e ‘ofa kuo nau ‘inasi ai mei he ‘Otua. Pea toki
tonu leva hotau Ki‘i Ama: “He ‘ilonga ha taha ‘oku ma‘u ha me‘a, ‘e ‘ange ki ai mo ha me‘a; pea te ne hulu atu.”
‘Oku ‘ikai ko ha me’a eni ia ‘oku ‘uhinga malie ki he fengaue’aki fakapisinisi ‘oku tau anga ki ai he mo’ui ni, ka
‘oku maama mo mahino ‘aupito ia ‘i he Pule’anga ‘o e ‘Otua. Ko kinautolu ‘oku nau ngaue ‘aonga ‘aki e me’a si’i
na’e tuku falala ma’anautold, ‘e toe foaki ‘o hulu atu. ‘O ‘ikai ko e tu’umalie he pa’anga, ka ko e fonu ‘a ¢ lotd he
‘ofa pea mo’ui ‘afa’afa e laumalie he ngaahi tapuaki faka-Hévani ‘oku ‘ikai ‘osi pe keina ‘e he ané mo e ‘umea.

‘Anau, Lotu, mo e ‘Aukai: ‘Eiki, tokoni mai ke mau ngaue‘aki ‘i he tui mo e ‘ofa ‘a e ngaahi taleniti ku6 Ke foaki
mai, koe‘uhi ke tupu ai Ho‘o Pule‘angé pea tapuekina ai homau kaunga fononga, ‘Emeni.

Sapate, Novema 15: Sapate 24 Hili ‘a e Penitekosi, (Lanumata).
Lesoni: Fakamaau 4:1-7; Saame 123; 1 Tesalonaika 5:1-11; Matiu 25:14-30.

Monite, Novema 16: Lau Folofola — ‘Isikeli 34: 11-24.

Ki’i Ama: ‘Isikeli 34: 11-12, “Tala atu, ko eni ‘a e folofola ‘a ‘Atonai Sihova: ‘Ko au ‘eni te u ‘eke ‘e au ‘eku
fanga sipi, pea te u tokanga‘i kinautolu ‘e au. Hangg ko e tokanga ‘a e tauhi ki he‘ene takanga ‘i he ‘aho ‘oku ne
hoko ai ki he lotolotonga ‘o ‘ene fanga sipi kuo moveté, ‘e pehé ‘eku tokanga‘i ‘eku fanga sipi; pea te u fakahaofi
kinautolu mei he ngaahi potu kehekehe ne veteki kinautolu ki ai ‘i he ‘ah6 na‘e ‘ao‘aofia mo fakapo‘uli tu‘a.””

Pou ‘Ao: ‘Oku fakafaikehekehe’i ‘a e Tauhi Sipi Lelei mei he Faihala “aki ‘a ‘ena ngaue ‘oku fai ki he sipi. ‘Oku
‘ilo ‘e he Tauhi Sipi Lelei ‘a ‘ene fanga sipi mo e founga ke fai ‘aki honau tataki. ‘Oku ‘ikai ha sipi ‘e hé mei he
takanga ‘e ta’e fekumi ki ai e Tauhi Lelei. ‘Oku ‘ikai kehe pe ke fai pe fakalouhi’i mofisi ka "okt fai ‘aho mo e po
‘ene kumi e sipi kae’oua pe kuo ne ma’u ‘o fakafoki ki he takanga. Ko e fatongia faka-Tauhi Sipi ia ‘oku talanoa ki
ai ¢ Palofita ‘i he’etau Ki’i Ama ki he ‘ah6 ni. Na‘e ‘ikai tuku ‘e he ‘Otua ‘a ‘ene takanga ke nau takitaha kumi p&
honau hala ki ‘api. Na‘a ne tala‘ofa te ne ha‘ele tonu mai, kumi ‘a kinautolu kuo molé, tanaki ‘a e vetekina, pea
fakahaofi kinautolu mei he ngaahi faingata’a kotoa pe kuo nau to ki ai. Ko e fakatata tonu eni ‘o e ‘Otua he ‘okti ne
‘afio‘i fakatautaha ‘a ‘ene fanga sipi. ‘Oku ne ‘ilo ‘a e taha kuo hg, laved, hela‘ia, mo e taha kuo ongo‘i hangé kuo
li’ekina mo ‘ikai toe manatu’i ia. ‘Oku ‘ikai te ne sio p& mei he mama‘6; ka ‘oku ne a’u tonu atu ki he feitu‘u ‘oku
fakapo‘uli mo fakatu‘utamaki ke fakahaofi ‘a e sipi kuo molé. ‘Oku ‘ikai fakangatangata ‘ene ‘ofa ki he malohi pé
mo e haohaod, ka ‘oku a‘u ‘ene meesi kiate kinautolu kuo to, hg, pe li‘ekina. ‘Oku toe fakamaau’i foki ‘e he ‘Otua
mo e kau Tauhi Sipi faihala ‘oku nau tokanga pe kiate kinautolu kae li‘aki ‘a e takanga. Fakafeta’i pe he ‘oku ‘ikai
mavahe ‘ene fakamaau mei he‘ene meesi. ‘Oka ne fakamaau‘i ‘a e kovi ke malu‘i ‘a e tukuhausia mo e li’ekina pea
ne fakatonutonu ‘a e hala ke fakafoki ‘a e h&; pea ne fakae‘a ‘a e angahala ke lava hano fakahaofi pea kamata mo
hano fakafo‘ou. Ko ia, ‘oku tau kei lava pe ‘o fai fakafeta‘i he taimi ‘oku fakatonutonu ai kitautolu ‘e he ‘Otua, he
‘oku ‘ikai ko ‘ene taumu‘a ke li‘aki kitautolu, ka ke fakahaofi mo fakafoki ki he hala ‘o0 e mo‘ui. ‘Oku uki kitautolu
‘e he Kaveinga e mahina, “Ke tau Fakafeta‘i ki he ‘Otua ‘oka ne Fakamaau mo Fakatonutonu kitautolu ‘aki ‘a ‘ene
Meesi mo ‘ene fai Fakahaofi.” ‘Oku tau fakafeta‘i he ‘oku ‘ikai li’aki kitautolu ‘e he ‘Otua he taimi ‘oku tau afe
mama’o ai mei hono finangald. ‘Oku hangg ‘ene fakatonutonu kitautol ko ha Tauhi Sipi "okt ne ngaue’aki hono
tokotokd ke ta’ota‘ofi e fanga sipi mei he ngaahi fakatu’utamaki, pea tataki ki he ngaahi ngoue’anga ‘oku malu mo
lauma’ui’ui. ‘Oku fakatupu hoha’a ‘a e ngaahi faingata’a ‘oku tau fekuki faka’aho mo ia. Fakafeta’i he ko hotau
fakatu‘amelie ‘anga ‘oku ‘ikai tu‘u ‘i ha’atau poto, malohi pe taukei, ka ‘i he Tauhi ‘oku ‘ikai fiu ‘i he kumi kiate
kitautold. ‘Oku ne a‘u mai kiate kitautolu ‘i he Folofola, Lot(, feohi mo e fetokoni’aki mo e kaunga fononga ‘oku
tau fai he Siasi, sosaieti mo e famili. ‘E mahu’inga ke fakahaa’i ‘etau fakafeta’i ‘i he’etau ngaué. Tau kumi ki he
tuénoa, tokoni ki he loto vaivai, fakamolemole‘i ‘a e taha ‘oku fakatupu mamahi, pea fakalotolahi’i kinautolu kuo



mole ‘enau ‘amanaki. ‘I he‘etau fai pehg, ‘oku tau fakamo‘oni ai ko Sihova ‘a e Tauhi Sipi Lelei, pea "okl ne ‘ofa
ki he’ene sipi kotoa pe ‘one kumi ke fakahaofi.

‘Anau, Lotu mo e ‘Aukai: ‘E Sihova ko homau Tauhi Lelei, mau fakafeta‘i ki ho‘o meesi ‘oku ne fakatonutonu
homau hala mo fakahaofi kimautolu, pea ke ke tataki kimautolu ke mau ‘ofa kiate kinautolu kuo hé mo vaivai,
‘Emeni.

Tusite, Novema 17: Lau Folofola — Isikeli 34: 20-24

Ki’i Ama: ‘Isikeli 34: 23-24, “Pea te u fokotu‘u ke pule kiate kinautolu ha taha‘i tauhi, ‘a ia te ne fafanga
kinautolu; ‘io, ‘a ‘eku sevaniti ko Tevita; ko e toko taha ko ia te ne fafanga kinautolu, ‘io, ‘e nofo ia ko honau tauhi.
Pea ko au Sihova te u nofo atu ko honau ‘Otua, pea ko ‘eku sevaniti ko Tévita te ne ‘eiki ‘i honau lotolotonga: ko au
Sihova kud u tala ia.”

Pou ‘Ao: Ko e taimi ‘oku movete ai e fanga sipi, ‘oku ‘ikai ke li’aki kinautolu ‘e he ‘Otua, ka okt ne fokotu’u ha
Tauhi Sipi ‘oku lelei angé ma’anautolu. Ko hotau Ki’i Ama ko e lea na’e fai ki ‘Isileli ‘i he vaa’i taimi na’a nau to
ai ki he faingata’a. Ko e kau Taki e Pule’anga na’a nau siokita ‘i he’enau tokanga mu’omu’a ki he’enau ngaahi
fiema’u kae tuénoa p¢ ‘a e kau li’ekind, tamai mo e fa’€ maté, uitoti mo ¢ kau faingata’a’ia. Ko e palomesi ‘o e
“Tevita,” na’e ‘ikai ko ha ui pe ke toe foki ki he hisitolia ka ko e tuhu ki he pule mei he laine ‘o Tevita, ko ¢ Misaia,
ko Sisti Kalaisi. Ko Sisti ‘a e Tauhi Lelei te ne tanaki ‘a e kakai ‘a e ‘Otua mei he ngaahi feitu’u kotoa pe pea te ne
fakamakona kinautolu ‘aki ‘a e mo’oni, malu’i mei he kovi pea taki ‘i he hala ‘o e mo’ui. ‘E ‘ikai ke hangg ‘ene taki
ko e founga ‘a e kau taki ‘o ‘Isileli ki mu’a ‘o siokita, ka ‘e foaki ‘e Kalaisi ‘ene mo’ui ma’a ‘ene fanga sipi. ‘Oku
fakasino mai ‘e he palomesi ni ko e fakamaau ‘a e ‘Otua ‘oku lelei. ‘Oku fehangahangai ‘a e ‘Otua mo e kau tauhi
sipi faihala koe‘uhi okt Ne tokanga ki he fanga sipi kuo nau ngaohikovia. ‘Oku ‘ikai ke taumu’a e fai fakamaau ‘a
e ‘Otua ke tautea pé. ‘Oku fakamaau ‘a e ‘Otua ke fakatonutonu, fakafoki, mo fakahaofi pea "okt ne to‘o ‘a ¢ me‘a
‘oku ‘ikai mo’oni kae foaki ‘a e tui ‘oku mo’oni. ‘Oku uki kitautolu ‘e he Kaveinga ‘o e mahind, “Ke tau Fakafeta‘i
ki he ‘Otua ‘oka Ne Fakamaau mo Fakatonutonu hotau Ngaahi Halé ‘aki ‘Ene Meesi mo ‘Ene Fai Fakahaofi.” ‘Oku
tau fakafeta‘i ki he ‘Otua koe’uhi ko e ngaahi tapuaki ‘oku tau toloto monii’ia ai, ‘o tatau pe mo e taimi "okt ne fai
ai hotau fakatonutonu. ‘E ala fakae‘a ‘e He‘ene fakatonutonu ‘a e ngaahi taumu‘a siokita, lea ta‘etokanga mo
ta’e’ofa, ngaahi fatongia kuo li‘aki, pe ha ngaahi anga kuo nau tohoaki‘i kitautolu ke mama’o mei he ‘Eiki. ‘Oku
fa’a fakamamabhi ‘a e ngaahi taimi peheé, ka ko e faka‘ilonga ia kuo ‘ikai li‘aki kitautolu ‘e he ‘Otua. ‘Oku
ngaue‘aki ‘e he Tauhi Sipi hono tokotoko ke tataki ‘a e sipi kuo heé, pea mo malu’i ‘aki kinautolu mei he fili. Ko e
fatongia tatau ‘oku fai ‘e Kalaisi ma’atautolu. ‘Oku ‘ikai fiemalie pe ke fai tu’utu’uni mai pe mei he mama’6 ki he
me’a ke fai mo e me’a ke tuku, ka "okt ne ‘afio ‘i hotau lotolotonga, ko hotau Huhu’i mo Fakamo’ui. ‘Oku ‘ikai
‘uhinga ‘etau kau mo Kalaisi ke tau hao ai mei he mahaki, mamabhi, pe ko ha toe faingata’a p&. Ko ‘ene tala’ofa, ‘e
‘ikai lava ‘e ha me‘a ke fakamavahe‘i kitautolu mei Hono fatafata ‘ofa. Kapau ko Kalaisi ‘a hotau Tu‘i, mo ¢ Tauhi
Lelei, pea ‘oku totonu ke ne fakafuo ‘etau mo’ui. Kuo ui kitautolu ke tau ‘ofa’i kinautolu kuo tukunoa‘i,
fakamalohia ‘a e vaivai, kumi ki he fakalelei, lea ‘aki ‘a e mo‘oni ‘i he ‘ofa, pea ngaue‘aki ‘a e fatongia kotoa pé ko
ha faingamalie ke tauhi ai e fanga sipi kotoa pe ‘a e ‘Eiki.

‘Anau, Lotu mo e ‘Aukai: 'E Sisii ‘omi ke mau ‘ofa, Si’i fanga sipi mate noa. Toe fai mai ho’o angi é, Mou
misinale Laumalie. ‘Emeni.

Pulelulu, Novema 18: Lau Folofola — Saame 65.

Ki’i Ama: Saame 65: 1, ““OKU nofo‘aki tali atu ‘a e fakamalo ‘i Saione, ‘e ‘Otua: Pea ‘e fakaai ‘a e tukumo‘ui ki
he ‘Afiona.”

Pou ‘Ao: ‘Oku ‘i ai e taimi ni’ihi, ‘oku ‘ikai ke fai ‘etau fakafeta’i ‘o tu’unga ‘i ha tapuaki ‘oku tau toloto monii’ia
ai mei he ‘Otud, ka koe‘uhi ko ha faingata’a ku6 Ne fakahaofi kitautolu mei ai. ‘Oku faingofua mo ma’ama’a ‘a e
fakalea ‘o hotau Ki’i Ama ka ‘oku loloto ‘a hono ‘uhinga. Ko e fakatata eni ‘o ha kakai kuo nau ako mei he
faingata’a na’a nau fekuki mo ia, pea fe’ao mo e ‘Otua ‘one fai honau fakatonutont, ‘o nau ‘ilo ai ‘oku taau ‘a e
‘Otua mo e fakafeta‘i. ‘Oku ‘ikai ke tokanga e fatu Saame ki he katoanga p€, ka ‘oku toe fao’i e sio ke fakatokanga‘i
e ngaue ‘a e ‘Otud ‘i honau lotolotonga - fakamaau totonu, fakahaofi mo fai meesi. Ko e uki ia ‘oku fai ‘e hotau
Kaveinga: Ke tau Fakafeta ‘i ki he ‘Otud ‘oku Ne Fakamaau mo Fakatonutonu hotau Ngaahi Hala ‘aki ‘Ene Meesi
mo ‘Ene Fai Fakahaofi. ‘Oku tau fakafeta‘i ‘o ‘ikai ngata p€ ‘i he ngaahi tapuaki ‘a e ‘Otua, ka ‘i He ngaahi taimi
okt ne kau ai mo kitautolu — ta’ofi mei ha kovi na’e teu ke fai, toe fakatonutonu hotau hala, mo fakahaofi mei he
ngaahi hala na‘e mei iku ki ha maumau ‘oku toe fu’u lahi ange. ‘Oku tau fakafeta’i pe he ‘oku ‘ikai ko e ngata‘anga

‘o ¢ talanoa ‘a ‘Ene fakamaau; ka ko e kamata‘anga ia ‘o hotau fakamo‘ui. ‘Oku ‘ikai ke li’ekina kitautolu ‘e he
‘Otua he taimi "okt ne fai ai hotau fakatonutonu; ka ko e fakaafe ia ke toe fenapasi ai hotau loté mo Hono finangald.
Ko ‘Ene fai fakahaofi ko e fakamo‘oni ia ko ‘ene fai meesi ‘a e tu’utu’uni faka’osi. ‘Oku fakanatula pe ke tau fai ‘a
e lea ‘a hotau Ki’i Ama ‘o tatau pe mo ‘Isileli ‘i he taimi kuo fakahaofi ai kinautolu ‘e Sihova. ‘I he fakamaau ‘a e
‘Otua, ‘oku Ne fai ia ‘aki ‘a e poto haohaoa. ‘I He‘ene fakatonutonu, <okl Ne fai ia ‘aki ‘a e ‘ofa haohaoa. ‘I He‘ene
fakahaofi, ‘oka Ne fai ia ‘aki ‘a e meesi haohaoa. Pea ‘i he‘etau fakatokanga‘i eni, ‘oku ‘ikai leva ke tau toki
fakafeta’i pe ‘i he fa’ahita’u ‘o e Fakafeta’i (Thanksgiving season), ka ‘oku hoko pe ia ko e konga ‘o ‘etau mo’ui
faka’ahd. ‘Oku tau lau’ilo kotoa pe ki he ngaahi momeniti na’e fai ai ‘e he ‘Otua hotau fakatonutonti. Neongo na’e
‘ikai ke tau fu’u fiemalie fau ki he’ene fakatonutond, ka na‘e iku pé ‘o fakahaofi ai kitautolu. Na’e ‘i ai mo e vaa’i
taimi matu’aki faingata’a koe’uhi ko ha’atau ta’etokanga kae talunga mo ‘ene meesi ke tau ma’u nonga ai. Ko e
ngaahi taimi eni ‘oku ne ako‘i kitautolu ke tau fai ai ‘a e lea ‘o hotau Ki’i Ama. ‘Oku ‘ikai ko ‘etau lea peh& koe‘uhi
kuo faingofua ‘a e me‘a kotoa pé, ka koe‘uhi ‘oku falala’anga ‘a e ‘Otua pea okt ne fai ki he’ene folofola. ‘E
mahu’inga ke fai ‘etau fakafeta’i mei ha potu ‘oku loloto ange. Tuku ke tupu ia mei he‘etau ‘ilo ‘oku malu‘i
kitautolu ‘e he Fakamaau ‘a e ‘Otua, ‘oku fakafuo kitautolu ‘e He‘ene Fakatonutonu, pea ‘oku toe fakafoki
kitautolu ‘e He‘ene Fai Fakahaofi. Tuku ke nofo‘aki tali atu ‘etau fakafeta‘i kiate la - ‘o ‘ikai ko ha fatongia p€, ka
ko e loto hounga‘ia ki he Tauhi Sipi ‘oku ‘ikai te Ne tuku kitautolu ke tau kei he.

‘Anau, Lotu, mo e ‘Aukai: Tokoni mai ‘Eiki ke mau fai ho fakafeta’ia he tukunga kotoa pe ‘oku ‘i ai ‘emau mo’ui
ke fe’unga mo e lahi faufau ‘o ho’o ‘ofa mo ho’o fai meesi. ‘Emeni.

Tu apulelulu, Novema 19: Lau Folofola — Saame 100

Ki’i Ama: Saame 100: 4-5, “Mou hii hono ngaahi matapa he fakafeta‘i, Hii hono ngaahi loto‘a mo hono hiva‘i: ‘lo,
mou sani pé ia, Fakamalo ki hono huafa. He ‘oku lelei ‘a Sihova; ‘Oku ta‘engata ‘ene ‘alo‘ofa; Pea tu‘u ma‘u ‘ene
fuakava Ki he to‘utangata mo e to‘utangata.”

Pou ‘Ao: ‘I he taimi ‘o e fatu Samé, na’e hii atu ‘a e kau ma’u lott ki he ngaahi loto‘a ‘o e Temipale motu’a ‘i
Selusalema, na‘a nau fakalaka atu ‘i he ngaahi matapa lalahi mo ¢ ngaahi hiva ‘o e fakafeta‘i. ‘I ha mamani na‘e
faka‘ilonga‘i ‘aki ‘a e fetongitongi ‘a e ngaahi tu‘i, tafi, mo e ta‘epau‘ia ‘i he kaha’Qi, na‘e fakamanatu ‘e he fatu
Saame ki he kakai ‘a e ‘Otua ha mo‘oni ‘oku ta’ele’eia - te nau lava ‘o hii ki Hono ‘a6 mo e falala, koe‘uhi ‘oku
“lelei ‘a Sihova,” pea ‘oku tolonga ‘Ene ‘ofa mei he to‘utangata ki he to‘utangata. ‘Oku fakasino mai ‘e hotau Ki’i
Ama ha kakai ‘oku nau ‘unu‘unu atu ki he ‘ao ‘o e ‘Otua ‘aki ‘a e fakafeta’i mo e loto fiefia. ‘Oku ‘ikai ke nau hii
fakalongolongo pe ta‘e tokanga; ka ko e ht ‘oku fakalanu ‘aki ‘a e lanu ‘o Langi — ko e fiefia, fakafeta’i mo e loto
‘oku hangamalie. ‘Oku ako‘i kitautolu ‘e he Saamé ko e fakafeta‘i ko e founga pe ia ‘e taha ‘o ¢ lott. ‘I he‘etau hi
ki he ngaahi matapa ‘o e ‘Otua, ‘oku tau manatu‘i ko Ia ‘a e tupu‘anga ‘o e mo‘ui, malohi, feohi, mo e ngaahi
faingamalie kotoa pg€ ‘oku tau to’oto’ovalea ai. ‘Oku tokoni ‘a e fakafeta‘i ke hiki ‘etau tokanga mei he me‘a ‘oku
tau masiva ai ki he ngaahi me‘a kuo tau ‘osi ma‘. © Okl ne fakama‘ama‘a ‘a e loto hoha‘a pea fakaava hotau loto
ke tau sio ki he lelei ‘a e ‘Otua ‘i he ngaahi me‘a lalahi mo e iiki ‘oku tau ma’u faka’aho. ‘Oku fokotu’u mai pe ‘e
hotau Ki’i Ama ‘a e ‘uhinga ‘oku fai ai ‘ctau fakafeta‘i: “He ‘oku lelei ‘a Sihova; ‘oku ta‘engata ‘ene ‘alo ‘ofd; pea
tu‘u ma ‘u ‘ene fuakava ki he to ‘utangata mo e to ‘utangata.” ‘Oku ‘ikai ke tau toki fakafeta‘i pe ‘i he taimi ‘oku
langi melie ai mo tokamalie ‘a e halafononga. ‘Oku tau fakafeta‘i koe‘uhi he ‘oku lelei ‘a e ‘Otud ‘i he taimi kotoa
pe. ‘Oku ‘ikai ‘osi ‘ene ‘alo‘ofa ‘i ha taimi neongo ai p&, pe ko e ha e tikunga ‘o0 ¢ mo’ui ‘oku tau ‘i ai. ‘Oku ‘ikai
ke ‘i he ‘Otua ‘a e ‘ata ‘o e feto’oaki pe ko e feliliuaki pea ‘oku fai ki he’ene folofold. ‘Oku a‘u ‘Ene fuakava “ki he
to‘utangata mo e to‘utangatd.” Ko e tala‘ofa eni ‘oku falute ai ‘a e fanat, makapuna, mo kinautolu te nau muimui
mai. Ko e ngaue leva ‘a e to‘utangata lolotonga ke talanoa‘i ‘a e lelei ‘a e ‘Otua, hiva‘i hono huafa, pea fakaha ‘i he
mo‘ui ‘oku falala‘anga Ia. ‘I he‘etau fai peheé, ‘oku tau tokoni ke hoko ‘a e fakafeta‘i ko ha tukufakaholo ‘oku tau
me’a’ofa ‘aki ki he to‘utangata kotoa pe. ‘E mahu’inga ke tau hi ki hono ‘A6 mo e loto ‘oku vékeveke mo
hangamalie pea tau fakafeta’i he ngaahi tapuaki ‘oku tau toloto monti’ia ai. Tau fakamald koe’uhi ko e mo’ui lelei,
famili mo e kainga, kaungame’a, Siasi pea mo e faingamalie ‘oku tau ma’u ke ‘ofa ai kiate kinautolu hotau kaunga
fononga. Pea ‘e tatau ai pe he taimi ‘oku hoko ai ha faingata’a, tauange ke tau pikima’u ki he mo’oni ta’ele’cia:
‘Oku lelei ‘a Sihova, ‘oku ta’engata ‘ene ‘alo’ofa, pea ‘oku tu’u ma’u ‘ene Fuakava. Ko kinautolu ‘oku nau
manatua ma’u ‘a e ngaahi me’a ni, te nau hii ‘i hono ‘A6 mo e Fakafeta’i pea nofo ai mo e Fiefia.

‘Anau, Lotu mo e ‘Aukai: ‘E Sihova, tokoni mai ke mau hii ki Ho ‘a6 mo e loto fakafeta‘i, ‘o fakamald ma‘u ai p&
ki Ho‘o ‘alo‘ofd, mo Ho‘o fuakava faitonunga, ‘Emeni.

Falaite, Novema 20: Lau Folofola — ‘Efeso 1: 15-23.

Ki’i Ama: ‘Efeso 1: 17-18, “Mo kole ki he ‘Otua ‘o hotau ‘Eiki ko Sisti Kalaisi, ‘a ¢ Tamai mohu langilangi, ke ne
foaki atu hono Laumali¢ kiate kimoutolu. He ‘e ‘oatu ‘e he Laumalié ha poto mo ha maama ‘e lava ke mou ‘ilo ai ‘a
e ‘Otua. Ko ia ai, ‘i hono fakamama’i ‘a e mata homou laumalié, kuo lava ai ke mahino kiate kimoutolu e anga ‘o ¢

fakatu‘amelie na‘e faka‘inasi ‘aki kimoutolu ‘i he ‘aho na‘e fili ai kimoutolu ‘e he ‘Otua. He ‘e toki mahino ai kiate
kimoutolu ‘a e ngaahi tapuaki fakaofo kué ne tala‘ofa‘aki ki he‘ene kakai kotoa p&” (Taulua).

Pou ‘Ao: Talanoa ‘e he finemui ‘ene toutou faka’uli ma’u mai pe he matatahi he’ene ‘alu ki he ngaué he ‘aho kotoa
pe, mo ¢ ‘ikai pe ke ne fakatokanga’i. Femo’uekina pe he fakakaukau ki he ngaué mo e ngaahi me’a kehekehe pe
‘oku toka ‘i hono lot6 ‘o kau ai pe mo ‘ene faka’uli. Ka ko e pongipongi ia ‘e taha, hili ia ‘ene lotu lahi he po
koe’uhi ko e ngaahi me’a na’e faingata’a’ia ai, pea fakakaukau ke afe he tafa’aki. Ko ‘ene hifo mei he ka ‘oku
fe’unga tonu ia mo e hopo hake ‘a e 1a‘a pea ‘oku folahi mai hono huelo he fukahi tahi ‘o maamaloa. Ko e
faka’ofo’ofa ka ko ha faka’ofo’ofa. Pea ne toki pehé leva, “Na’e hangé kuo hanga ‘e he ‘Otua ‘o faka’a hoku mata
ke u toki fakatokanga’i e ngaahi me’a ne ‘i ai fuoloa pe ka na’e ‘ikai te u fakatokanga’i.” Ko e uho ia ‘o e lotu na’e
fai ‘e Paula ma’a e kaingalotu ‘Efeso ‘i hotau Ki’i Ama. Na’e maheni lelei a Paula mo e kui fakalaumalié. Kae
talunga mo ‘ena fetaulaki mo Sisii he hala ki ‘Emeasi ke faka’a ai hono mata fakalaumalié ‘one tali a Kalaisi ko
hono ‘Eiki mo hono Huhu’i. Ko e lotu eni ‘a Paula ke ma‘u ‘e he kakai tui ‘a e Laumalie ‘o e potdé mo faka’ilo kiate
kinautolu ‘a e ‘Eiki, ‘o ‘ikai ko ha fakamatala p& fekau‘aki mo e ‘Otua, ka ko e ‘ilo ‘oku ha‘u mei he ‘Otua. ‘Oku
tokoni ‘a e potd ke mahino kiate kitautolu ‘a e ngaahi founga ‘a e ‘Otud; pea ‘oku tokoni ‘a hono faka’ilo mai
(reveal) ‘o e ‘Eiki ke tau lava o sio ai ki he Laumalie ‘o e ‘Otua. ‘I he‘ena ngaue fakatahd, ‘oku na faka‘a hotau mata
fakalaumalié. Ko e tokolahi ‘iate kitautolu ‘oku tau mo‘ui ‘o hangg ko e finemui na’e fai ki ai e talanoa ‘i ‘olunga -
‘oku tau fakalaka faka‘aho pe he ngaue ‘a e ‘Otua ‘o ‘ikai fakatokanga‘i. ‘Oku tau sio ki he ngaahi palopalema, kae
‘ikai ke tau fakatokanga’i ‘oku ‘i ai pe mo e ‘Otua. ‘Oku tau sio ki he ngaahi fakafe‘atungia mo e fakatanga, kae
‘ikai ke fakatokanga’i e ngaahi faingamalie ‘a e ‘Otud. ‘Oku tau sio ki he kakai, kae ‘ikai fakatokanga’i ki honau
mahu‘inga kuo foaki ‘e he ‘Otua. Ko e lotu ‘a Paula ke to‘o ‘e he ‘Otua ‘a e ngaahi me’a kotoa pe “oku ne
fakapulou’i hotau lot6 kae lava ke maama ‘ctau si6. Ko e me‘a eni ‘oku hoko ‘i hono fakamama‘i ‘e he Laumalie
Ma‘oni‘oni hotau lotd. ‘Oku tau lava o sio ki he fu’u ivi mo e malohi ‘o e ‘Otua ‘oku ngaue fakalongolongo pe ‘i
he’etau mo’ui faka’ahd. Ko e “sio fakalaumalié¢” ‘oku ‘ikai ke hoko noa mai pg, ka ko ¢ me‘a‘ofa ia ‘oku totonu ke
tau kole ma‘u p€ ki ai. Ko hono fakalea ia ‘o e lotu ‘a Paula, “’Oku ou kole ma ‘u pé...” - ‘oku ‘uhinga eni ke fai e
lotu ko 14 he ‘aho kotoa p&. ‘I he pongipongi kotoa pg, ‘oku tau fiema‘u ha poto fo‘ou, faka’ilo mai ha fakaha fo‘ou,
mo ha mahino fo‘ou. Ko e taimi ‘oku fakaava ai ‘e he ‘Otua ‘a e mata ho lotd, ‘oku ke kamata ke sio ki Hono
faka‘ilonga ‘i he feitu‘u kotoa p€ - ‘i he ngaahi fetalanoa‘aki, ngaahi faingata‘a, ngaahi tapuaki, Folofola, pea na‘a
mo e fakalongolongd. ‘Oku ke toki ‘ilo‘i na‘d Ne ‘i ai pe ‘i he taimi kotoa; na‘a ke fiema‘u p& ha mata ke sio.

‘Anau, Lotu mo e ‘Aukai: Faka’a hoku maté ‘e ‘Otua ke u lava o sio ki ho’o ngaue ‘oku fai ‘i homau lotolotongé
pea fai ai ‘emau fakatu’amelié. ‘Emeni.

Tokonaki, Novema 21: Lau Folofola — Matiu 25: 31-46.

Ki’i Ama: Matiu 25:40, “Pea ‘e tali ‘e he Tu‘i, ‘Ko hono mo‘oni ‘eni ‘oku ou talaatt, ko ho‘omou fai pehé ki he
si‘i taha ‘i hoku ngaahi tokoua ko eni, ko ho‘omou fai ia kiate au” (Taulua).

” ¢

Pou ‘Ao: Ko hai ‘a e “si‘i taha” ‘oku uki ‘e hotau Ki’i Ama ke tau tokanga ki ai? ‘Oku fokotu’u mai ‘e hotau Ki’i
Ama ‘oku fakafofonga ‘e he “si’i taha” ‘a Kalaisi. ‘I he lau ‘a Ssi, ko e taimi ‘e hokomai ai ko e Tu’i Fakamaau he
‘Aho Fakamui, ‘e ‘ikai makatu’unga ‘etau tonuhia pe halaia ‘i ha’atau malanga mo lea lelei pe ko hotau tu’unga ‘i
he Siasi, ka ‘i he “ngaue” na’a tau fai ki he kau fiekaia mo fieinua, kau muli ‘i hotau lotolotongd, masiva mo
tukuhausia, mahaki’ia mo nofo pilisoné. Ko ia ‘oku tau fai ki he “si’i tahd”, ‘a e fa’ahinga ko eni, ko ‘etau fai ia kia
Kalaisi. ‘Oku faingofua pe ‘a e fakafeta’i ‘aki ki he ‘Eiki ‘a e hiva mo e aoao lea mamafa he lotq, ka ko e fakafeta’i
‘oku fiema’u ‘e Kalaisi ‘oku fakasino ia ‘i he’etau ‘ofa ‘o a’u ki he “si’i tahd.” ‘Oku hoko ‘etau konga me’atokoni
ko e fu’ufu’unga tapuaki ma’anautolu ‘oku fiekaia. ‘Oku hoko hotau lotofalé ko e fakamo’oni mo’ui ki he ‘ofa ‘a e
‘Otua ki ha ‘a’ahi pe muli ‘oku tau tali. ‘Oku hoko hotau taimi, ‘etau ‘ofa, fakalotolahi mo e tokoni kotoa pe ko e
me’angaue ia ma’a e Pule’anga ‘o e ‘Otua ‘i he taimi ‘oku tau fai ai ki he “si’i tahd.” ‘Oku ‘ikai fiema’u ia ke lahi
ha’atau me’a ‘oku ma’u pea tau toki ngaue ma’a e ‘Eiki. ‘Oku lava pe ‘e he telefoni, ‘a’ahi, fakaafe ke ma’u
me’atokoni, talitali fiefia, fanongo mo feohi pea fakalotolahi’i kinautolu ‘oku hangg ka molé ‘enau fakatu’amelié.
Na‘e ‘ikai fakahalaia‘i ‘a e fanga kosi koe‘uhi ko ha kovi na‘a nau fai, ka koe‘uhi ko e ‘ikai te nau fai ‘a e lelei na‘e
totonu ke nau fai. Na‘e kuihi honau loté ‘o ‘ikai ai ke nau ‘ilo ki he mahu‘inga ‘o e ni‘ihi kehé. ‘I he’ene pehé, kuo
pau ke tau kole ki he Laumalie Ma‘oni‘oni ke faka‘a hotau mata, ke ‘oua na‘a faifaiangé kuo puli ai meiate kitautolu
‘a e ngaahi faingamalie ‘oku tuku mai ‘e he ‘Otua ke tau tokoni‘i ai ‘a e “si’i tahd.” Ko Kalaisi ‘a e Tu’i ‘o e ngaahi

Tu’i pea ‘oku fakamaau ‘i he mo’oni mo e totonu, ka na’a ne “uluaki hoko ko e sevaniti ma’atautolu — fafanga e
fiekaii, fakamo’ui e mahaki’ia, talitali lelei ‘a e kakai na’e ‘ikai lau ko e kakai pea a’u ai pe ki he’ene foaki ‘ene
mo’ui ke mole ma’a e kau angahala. ‘Oku ‘ikai ke tau fai lelei ke fai lava ‘aki hotau fakahaofi mo fakatau’ataind, ka
koe’uhi he ‘oku tau ma’u kelesi mei he ‘Eiki. Koe’uhi ko e ‘ofa ‘oku tau toloto monii’ia ai mei he ‘Eiki, ‘oku ‘ikai
ke toe ‘i ai ha’atau me’a ke mo’ua “aki ki ha taha, ka ke ‘ofa pe. Ko ¢ a’usia ia ‘a ¢ ‘apositolo ko Paula, “’Oku
fe’unga ‘anoa ‘ene Kelesi ma’a ‘etau ngaahi me’a.” ‘E mahu’inga pe ke tau ki’i vakai takai ‘i he anga ‘etau nofo ‘i
‘api, Siasi, ngaue’anga mo e feohi he sosaieti. ‘Oku ‘i ai pe kakai ‘oku nau fiema’u tokoni faka-me’atokoni, feohi,
nofo’anga, fakakaume’a, fakamolemole mo ha fakatu’amelie. ‘Unu ke ofi ki he fa’ahinga ko ia. Ko ho’o tokoni
kiate kinautol, ko ho’o fai ia ki he “si’i taha,” pea ko e taimi tatau ai pe ia ‘o ‘ctau talitali lelei ‘a hotau Tu’i ko
Kalaisi. Tauange ke tau hoko ko e kau fakamo’oni mo’ui ki he Tu’i ‘a Kalaisi ‘iate kiautolu.

‘Anau, Lotu mo e ‘Aukai: ‘Eiki Sisi, faka‘d homau mata ke mau ‘ilo Koe ‘i he si‘i tah4, pea fakafonu homau loto
‘aki Ho‘o ‘ofa ke mau tauhi kinautolu ‘i he loto fakatokilalo mo e fiefia, ‘Emeni.

Sapate, Novema 22: Sapate ‘0 e Tu'i ‘a Kalaisi. (Lanu Hinehina).
Lésoni: ‘Isikeli 34:11-16, 20-24; Saame 100; ‘Efeso 1:15-23; Matiu 25:31-46.

Monite, Novema 23: Lau Folofola — ‘Aisea 64: 1-4.

Ki’i Ama: ‘Aisea 64: 1-2, “Taumaia ke ke haeua "a e ngaahi langi, ke ke ha'ele hifo, ke ngalaku "a e ngaahi
mo’'unga ‘i ho'o fotu mai! Hangg ko e tutu ‘e he afi ha hulq, fakalili "a e vai "e he afi - ke faka'ilo ho huafa ki ho
ngaahi fili, ke tete "a e ngaahi pule’anga "1 ho a6 "1 ho’o fai me’a fakailifia na’e “ikai te mau "amanaki ki ai!”

Pou ‘Ao: Kuo tau tu’uta ki he “uluaki uike ‘o e fa’ahita’u ‘o e ‘Etiveni - ko e fa’ahita’u ‘o e tatali mo e teuteu ki he
“ha’u” pe ko e ha’ele mai ‘a e ‘Eiki. ‘Oku ha ‘a e laumalie ‘o e tatali, ka ko e tatali ‘oku taupotu ‘i he hoha’a mo

e faingata’ia, ‘i he ngaahilea ‘o e tala faka-Paldfita ‘a ‘Aised. Kuo ‘ikai ha ‘utu ‘e hakea, pea to mei he ngutu ‘o e
Palofita ‘a e ngaahi lea mamafa mo aafe ki he ‘itengia, ka ko e naunau ia ‘o e maumau ne sio tonu ai ‘a ‘Aised. Kuo
foki "a e kakai na'e fakahee'i mei Papiloné, ka kuo kehe “a Siuta. Lolotonga "enau mavahé, ne pule ‘a e Pule’anga
kehe, pea fakafonu mai mo e ngaahi fonua kaunga'api, "o fio "a e ‘ulungaanga, pulé, mafai, mo e ngaahi "otua kehe
'1 he fonua ne nau tupu ai.

Neongo kuo nau foki ki “api,” kae vakai "a e Palofita ki he matamata ua "a e tauhi ‘a e kakai ki he "Otua, pea nau kei
aafe ki he ngaahi "otua kehé. Ko e lave’i ‘eni ‘e “Aisea ‘a e maumau ‘o e kuonga ko i4, kae tuhu ‘a ‘ene ‘anaua ki he
Misaia ‘o e Fuakava Fo’ou. Ko e naunau ia ‘o e ‘Etiveni pea mo e talaki ‘o e fatongia teuteu ‘o e fa’ahita’u - ko e
teuteu mo e ‘anaua ke a’u mai ‘a e Misaia. Malie ka ko e Folofola, he ‘oku lauikuonga ‘o ‘aonga ki he kuonga kotoa
pe. Te tau vakai ki he kuonga ‘oku tau fononga ai, pea ‘oku ou tui ‘oku tapupu pea ta’e tiikua ‘a e hake hake ‘a e
ngaahi tangi, “ke ke ha’ele hifo.” ‘Oku tau vakai ki he tangi lau’aitu ‘a e si’i kakai kuo nau fetaulaki mo e mamabhi
‘e ngaahi tau ‘oku hoko ‘1 mamani. ‘Oku tau sio ‘i he televisone ki he tangi mo e kalanga ‘a si’i kakai kuo puke
fakamalohi’i ‘e he ICE ‘o fakahii mo fakafoki kae li’aki ‘a e mali, fanau mo e matu’a. ‘Oku ongo ‘a e le’o ‘o e tangi
mo e kalanga mei he ngaahi lotofale mo e loki falemahaki kuo fakamahino ai ‘a e ngata’anga ‘o e fononga ‘a e
ngaahi ‘ofa’anga. Pea ongo ‘a e tangi tatau mei he ngaahi matu’a kuo nau mafasia ‘i he ‘ikai ke nau fetaulaki mo
‘enau fanau. Pe ko ha memipa ‘o e famili kuo ma’u ‘e he faito’o kona tapu pe ko e olokahol6. “Ke ke ha’ele

hifo.”

Neongo, ‘oku ‘ikai ke tau sio kuo a’u mai ‘a Sihova, ka ‘oku kei tonu pe ‘etau tangi mo kalanga. He ko ‘etau
fakamo’oni ia ‘oku tau fiema’u ‘a e ivi mo e kelesi ‘a e ‘Otua. Pea ‘oku tau ma’u pe ‘a me’a ‘oku tau kole - he ‘oku
a’u tonu mai pe ‘a ‘ene kelesi ‘o kau ‘i he ‘etau fangata’ia pea tau ma’u ai ‘a e kelesi fe’unga ke tau malava ‘o hoko
atu ‘aki ‘a e mo’ui.

‘Anau, Lotu mo e ‘Aukai: Ho pulutaki ko e ha? Lau foki ko ho ‘ofa’anga. Ko ho’o ta’etali ‘eku lea, Ko e ‘uma’a!
Ko e ‘uma’a! Ko futu ‘eku mo’utalia, ‘Ou tu’u he matapa ‘i tu’a, Si’i laumalie ongosia, Ke u hii pe mu’a, Ke u hii pe
mu’a. "Emeni.

Tusite, Novema 24: Lau Folofola - ‘Aisea 64: 5-9.

Ki’i Ama: ‘Aisea 64: 8, “Peca ko eni, ‘e Sihova, ko ‘emau tamai koe; ko kimautolu ko e ‘umea, pea ko koé ko
‘emau tufunga; pea ko e ngaue ‘a ho nima ‘a kimautolu kotoa pg.” (TMB). “Ka koeni, E Jihova, ko koe koe mau
tamai; koe umea akimautolu, bea ko ho mau gaohi koe: bea koe gaue a ho nima akimautolu kotoabe.” (TWB)

Pou ‘Ao: *Oku kei hoko atu pe ‘etau fakalaulauloto ‘i he talatalaaki ‘oku fai ‘e ‘Aised, pea ‘oku mo’oni ‘a e kupu’i
lotu ‘oku tau ongona ma’u pe ‘i he lotu ‘a e kau tangata’eiki / fine’eiki, “Oku ma homau loté he vakai ki he ‘emau
ngaahi faianga.” 'Oku tukuange kakato mai ‘e ‘Aisea ‘o ‘ikai ha’ane toe heliaki. Pea ‘omi mo e ngaahi ‘ata mahino
he ko e ngaahi me’a ia ‘oku fetaulaki faka’aho mo e tangatd. Kuo fakamatu‘u kinautolu ‘e he‘enau ngaahi angahala
‘0 hangg ha lau‘i‘akau maé, ‘oku puhi noa pe ‘e he matangi. Pea na’a mo e taimi ‘oku nau feinga ke fakatonutonu
kinautolu 'oku nau kei hangg ha ngaahi “kofu pani totd.” ‘Oku ‘ikai ke malava ke mato’o ‘a e lanu ‘o e angahalda mo
e fulikivanii. Kakaha ‘a e kalanga mo e lau ‘a ‘Aised ‘i he veesi ‘uluaki ki he 7. Kae hange ha me’alele kuo tafoki
fakafokifa, ‘a e afe ‘a e tangilaulau ‘a ‘Aised ‘i he veesi 8, ko e Ki’i Ama ‘o e ‘ah6 ni. ‘llonga ‘a e liliu faka’aufuli
ko eni ‘i he hiki ‘o e Paaki Motu’4, ‘i hono ngaue‘aki ‘a e kupu’i lea, “KA KO ENIL.” ‘I he talanoa faka-punake fa’u
tohi (literature), faka kalama, mo e teolosia, ‘oku ‘iloa ‘a e ki’i tu’unga lea ko eni ko e “tafoki ma’onioni pe tapuha,”
(sacred pivot). ‘Oku hangg ia ha fu’u halafakakavakava faufaua kuo fokotu’u ‘i ha fu’u tele’a ke ne fakafetaulaki ‘a
e angahald / fulikivantl pea mo e ‘amanaki mo e fakamolemole - ’a e mate mo e mo’ui.

Mahino pe ‘a ‘emau maumau, palakq, fulikivant, “Ka koeni, E Jihova, ko koe koe mau tamai; koe umea
akimautolu, bea ko ho mau gaohi koe: bea koe gaue a ho nima akimautolu kotoabe.” Na’e ngaue’aki ‘e Palesiteni
Richard Nixon ‘a e loea ko Charles “Chuck” Colson ko hono nima to’omata’u ke fakahoko ‘a ‘ene ngaahi “ta
helepelu” faka-politikalé. Ko e tangata na’e ta’eufi pea fefeka ‘a ‘ene founga ‘o ‘ikai mapelu ki ha taha, pe ki ha
tui. Ka e pa ‘ae Watergate, ko e fu’u maumau fakapolitikale lahi ‘i ‘Amelika ‘i he 1970 tupu pea na‘e iku ai ki he
fakafisi ‘a Palesiteni Richard Nixon, pea holofa ai pe mo e mamani ‘o Charles Colson. Na’e tu’unuku mai ‘a
pilisone, situ’a ‘a e taha kotoa, pea fehangahangai tonu ‘a Charles mo e fulikavanu ‘o ‘ene mo’ui. Kae ‘oange ‘e
hono kaunga tangata ‘a e tohi ‘a e C.S. Lewis, ko e tu’ukimu’a ‘i he kau tala-’Otua ‘o e ngaahi kuonga, pea hili ‘a
‘ene lau ha ngaahi konga, ‘oku tangutu tokotaha pe ‘i he‘ene me’alele ‘o tangi ‘utu’utufia mo kole fakamolemole ki
he ‘Otua, mo tukuange ‘a ‘ene mo’ui kia Kalaisi. Na’e ngaue popula i Alabama, kae hoko ‘a e ki’i taimi ko eni ‘i
he‘ene mo’ui ko e taimi “tafoki ma’oni’oni.” Ko e taimi ‘o hono toe tufunga’i fo’ou ‘a e ‘umea. Na’e langa hono
fati he vakai ki he naunau ‘o e nofo pilisoné. Pea hii mai ‘a Charles ki tu’a ‘o ‘ikai ke toe foki ki he ‘ene ngaue
faka-loea pe faka-politikalé, ka ne langa ‘a e kautaha fakamamani lahi ke tokangaekina ‘a e mo’ui ‘a kinautolu ‘oku
nau nofo hopoate ‘i pilisoné, ko e Prison Fellowship. ‘Oku ‘ikai ko e mo’ui fulikivanu, ‘a hotau ngaahi veesi 1-7
‘oku lat. ‘Oku kei malava pe ‘a e “tafoki ma’oni’oni” he ‘oku kei malava pe ‘e he ‘Otua ‘o fatu fo’ou ‘a e ‘umed ke
hoko ‘o lelei.

‘Anau, Lotu mo e ‘Aukai: "Ala mai ni keu mo ui, Hiki keu ha'ele atu. Poupou “eku ta’etui, Pukepuke keu tu'u
ma'u. Ngaue mai, Laumalie, Ngaue mai. ‘Emeni

Pulelulu, Novema 25: Lau Folofola — Teutalonome 8:7-18.

Efiafi ‘Aho Fakafeta’i: Lésoni — Teut. 8: 7-18; Saame 65; 2 Kol. 9: 6—15; Luke 17: 11-19.

Ki’i Ama: Teutalonome 8: 17-18, “Ka ke lau ‘e koe ‘i ho lot6, ‘Ko hoku ngii p&, mo e ivi ‘o hoku nima ni kuo ne
ngaohi ma‘aku ‘a e koloa ni. Ka te ke manatu p€ kia Sihova ko ho ‘Otu4, he ko ia ia ‘oku ne foaki kiate koe ‘a e
mafai ke ngaohi koloa; koe‘uhia ke ne fakaai ‘ene kovinanité, ‘a ia na‘a ne fuakava ai ki ho‘o ngaahi kui, ‘o hangg
ko ia he ‘aho ni.”

Pou ‘Ao: ‘Oku fefe ‘a ‘etau fai fakafeta’i ‘i he uhouhonga ‘o e fonu mo e mahutafea? ‘Oku tuha mo taau ‘ae
talatalaifale na’e fai ‘e Mosese ki he kau ‘Isileli ke tau fakalaulauloto ai ‘i he ‘aho teuaki pe ko ¢ Efiafi Fakafeta’i ‘o
€ 2026. ‘Oku fakamatala’i ‘e Mosese ‘a e naunau melie ‘o e fonu4, “ko e fonua vaitafe‘ia, pea ‘i ai ha ngaahi
fauniteni mo vai lolofonua, ‘oku puna ‘i he ngaahi tele‘a mo e ngaahi mo‘unga. Ko e fonua uite‘ia mo pa‘ale‘ia, pea
mo vainea mo fikia mo pomikanitea; ko e fonua ‘o e lolo ‘6live mo e honi; ” Ko e fonua te nau hi ki ai te nau “kai
me‘akai ai ta‘efusimo‘omo, ‘e ‘ikai te ke masiva ai ‘i ha me‘a ‘e taha...” Pea afe ‘a e akonaki ‘a Mosesé ke
fakamanatu ki he kau ‘Isileli ‘oku ‘ikai ke ngata pe ‘a e faingata’a ‘i he maha ‘o e toafa pakuka, ka ‘oku toi ‘ae
faingata’a ‘i he fiemalie mo e nonga ‘o e ngaahi “fale lelei” te nau nofo ai. Ko e taimi ‘oku fonu ai ‘a e keté, pea
tupu mo e tohi pangiké, pea ‘oku natula pe ‘a e tangata / fefine ke aafe mei he ‘Otua. ‘Oku kamata ke taumatuku atu
‘a e falala ‘Otua, pea hiki ‘a e tokanga mo e ‘ulungaanga faka’ahé mei he ngaahi me’a ‘okil ne fakasino ‘a e falala
‘Otua, ‘o kau ai ‘a e lotu lilo, lotu famili, ma’u loti mo e ngaahi founga kehekehe ‘o e tauhi ki he ‘Otua mo’ui. Pea
fakasino ‘e he Ki’i Ama ‘a e taupotu ‘o e hiki ko ia — ko e hiki ‘o falala pe ki “hoku ngii p€, mo e ivi ‘0 hoku nima.”
Kae tali ‘e he veesi 18 ‘a e founga ke malava ai ‘o kei fakaili ‘a e falala ‘Otua ‘i he uhouhonga ‘o e mahutafea —
fakamanamanatu ‘a e tauhi faka-kovinanite ‘a Sihova. Ke ‘oua pe ‘e ‘i ai ha momeniti ‘e fono hifo ai ‘a e manatu
mo e ‘ilo ko Sihova “oku ne foaki kiate koe ‘a e mafai ke ngaohi kolod.” Ko e fai fakafeta’i kuo pau ke fakasino,
pea ‘i ai mo hono ngaahi ngafa ‘o tu’ukimu’a ai ‘a e “fakamanamanati.” Ko e naunau totonu ia ‘o e efiafi teuaki ‘o e

14



‘Aho Fakafeta’i. Na’a ‘oku tau mo’ua pe ‘i hono fakakakato ‘a e ngaahi teuteu ‘o e ‘ahd, pea mo hono talitali ‘o e
ngaahi kupu ‘o e famili. Pea teuteu mo e fu’u tepila mahu mo ifo. Kae ta ‘oku ‘i ai ‘a e tefito’i ngaue ke fakahoko —
ke tau nofo ‘e fakamanatu mo fakalau ‘a e fononga kuo tau fai mai ‘i he ta’u ko ‘eni, ‘a e ngaahi tele’a mo e toafa
kuo tau ikuna’i ‘o makatu’unga pe ‘i he ivi mo e kelesi ‘a e ‘Otua. Tau fakapapau’i ‘oku ‘osi fakatoka ‘a e loto
hounga’ia mo’oni kia Sihova ‘okil ne foaki mai ‘a e ivi mo e mafai ke ngaohi koloa — pea ko e makatu’unga ia ‘o e
ngaue kotoa ‘oku tau fakahoko ‘i he ‘Aho Fakamanatu ‘oku tau a’usia.

‘Anau, Lotu mo e ‘Aukai: ‘Eiki, Fakamolemole‘i au ‘i he taimi ‘oku ou ta’etokanga ai pea hoko ai ‘a e faingamalié
ko e me’a ‘oku ou pdlepolé ai, pea ngalo ai ko ‘eku lelei kotoa pe ko e foaki. ‘Emeni.

Tu’apulelulu, Novema 26: Lau Folofola — Saame 65.--Thanksgiving Day

Ki’i Ama: Saame 65: 13, “Hangg kuo kofu sipi ‘a e fanga-manu‘anga; Hangg kuo pulupulu uite ‘a e ngaahi
lautoka: ‘Oku nau veipa ‘i he mavava, ‘A, ‘oku nau matu‘aki hiva.”

Pou ‘Ao: ’Oku tau kau fakataha mo e fonua mo e Pule’anga Amelika ‘i he ‘ah6 ni ‘i he Fakafeta’i mo e

Fakamalo. Neongo ‘a e tokehekehe ‘a hotau fonua ‘i he ngaahi me’a lahi, ka ‘oku laine taha ‘a e fonud mo e
Pule’anga ‘i hono tauhi ‘a e ouau ‘o e ‘Aho Fakafeta’i. ‘Oku ofi ‘i he 94% ‘o e kakai kotoa ‘oku nau faka’ilonga’i
‘a e ‘aho mahu’ingd ni ‘i Amelikd ni. Neongo ‘oku lahi ‘a hono ngaahi founga, ka ‘oku mahino ‘e fonu ‘a e ngaahi
tepilé, pea ‘oku fakafuofua ko e pipi1 (furkey) ‘e 30 miliona ‘e kau ki hono fakafonu ‘o e ngaahi tépile ‘ilo ‘o e ‘Aho
Fakafeta’i ni. Mahalo ‘oku makatu’unga ai ‘a ‘etau fakama’op’opo ‘aki ‘a e ‘Aho Fakamanatt ni ‘a e naunau ‘o e
fonu mo e mahutafea. Tau fakafeta’i he ko e naunau totonu pe eni ‘o ¢ mo’ui. ‘Oku tau lave’i ‘a e maumau ‘oku
lolotonga hoko ‘i he Pule’anga — tau; masivesiva fakapa’anga, fakaeloto mo fakalaumalie; maumau ‘i hono
ngaue’aki ‘a e tekinolosia, tautautefito ki he A/ (Artificial Intelligence); ngaohi kovi’i ‘o e kakai lanti mo e kau nofo
muli mai; maumau fakaeloto mo faka’atamai. Pea mo e ha fua ‘a e ngaahi maumau ‘oku lahi pea lauta. Ka ‘i he
uhouhonga ko i4, ‘oku fonu ‘a e t€pilé, ongo ‘a e le’o ‘o e kakata mo e fiefia ‘i he lotofalé, haha’o ‘a e famili pea
‘oku kakato ‘a e fiefia. Ko e naunau totonu pe ia ‘o e fai fakafeta’i — ko e malava ‘o puke 16 ua ‘a e mamahi mo e
lelei ‘i he nima pe ‘e taha, pea tau kei fakamahino pe ‘oku lahi ange ‘a e ivi mo e mafai ‘o e ‘Otud ke ne liliu ‘a e
ta’au ‘o e mamabhi ke lelei kotoa pe. Ko e a’usia ia ‘oku ho’ata mei he Saame fakamanatu ‘o ¢ ‘Aho

Fakafeta’i. Neongo ko e Saame ‘eni ‘oku fatu ‘i he lotolotonga ‘o e toafa pea ‘oku mahino ‘a ‘ene maha mo ‘ene
pakuka, he ko e naunau totonu pe ia ‘o e toafa. Ka ‘oku “Monti‘ia a ka ko e toko taha kuo ke filia, ‘O ke fakaofi mai
ke nofo ho ngaahi loto‘a:” He ‘oku fakaofo ‘a e ngaahi me’a ‘oku ne a’usia. Lolotonga pe ‘a ‘ene fononga ‘i he
toafa ‘o e mo’ui — ’i he ngaahi faingata’a ‘o e senituli 21 - ‘e “topono” pe ia ‘i he ngaahi “lelei ‘o ho falé.” Neongo
‘a e naunau ‘o e maha ‘ango’ango, ka ‘oka ne “‘a‘ahi ‘a e fonud, ‘Okii ke ‘ai ke fonu mahua; ‘Oku ke fu ‘u fakakoloa
lahi, ‘Aki ‘a e tafenga vai ‘a ‘Elohimi, ‘A ia ko e fu ‘ufu ‘unga vai; ‘Oku ke teu ‘enau uité, Ho ‘o teu pehé ‘a e
kelekelé.” Neongo ‘oku tau masivesiva mo toetoesi’i ‘etau mo’ui fakalaumalie mo fakaeloto, ka ‘oku tau ma’u pe ‘a
e ivi fe’'unga ‘i he hala fononga he ko hono “ha‘ele‘anga ‘oku fetafei ‘i he ngako ‘o e me‘a lelei.” Tau kau fakataha
mo e fatu Saamé ‘o no’o ‘a e teunga ‘o e “fiefia” ‘o hangg ko e no’o teunga ‘a e “ngaahi mo’unga,” pea tau “veipa ‘i
he mavava,” ‘o hiva ‘aki ‘a ‘ene ngaahi ‘alo’of4 - ke faka’ilonga’i ‘aki ‘a e ‘Aho Fakafeta’i ‘o e 2026, pea tau
‘ulungaanga ‘aki ‘i he fononga mei taimi ki ‘itaniti.

‘Anau, Lotu mo e ‘Aukai: . Te u hiki ‘a hoku le‘o. Fai atu ‘a e fakamald. Lea pé ‘a ‘eku hiva. Mald Sisii ‘a Ho‘o
‘ofa. Peheange mai ‘e au, ‘oku malava Ka ‘oku ‘ikai ha lea ia ‘e fe‘unga Ke u tala atu Sisii ‘oku hounga ‘A e ‘ofa
kuo u a‘usia. Emeni.

Falaite, Novema 27: Lau Folofola — 1 Kolinito 1: 3-9.

Ki’i Ama: 1 Kolinito 1: 4, “‘Oku ou fakafeta‘i ma‘u ai p€ ki hoku ‘Otua ‘iate kimoutolu, ko ¢ me‘a ‘i he kelesi ‘a e
‘Otua kuo foaki atu ‘ia Kalaisi Sisu.”

Pou ‘Ao: ‘Oku kei hokoatu pe ‘etau fakalaulauloté ‘i he naunau ‘o e fakafeta’i mo e loto hounga’ia. Na’e tala ‘e he
taha ‘o e kau Filosefa ‘o e kuonga mu’a ‘o Loma, Cicero, “Ko e loto fakafeta’i ko e matu’a ia ‘o e ngaahi
‘ulungaanga lelei kotoa pe.” ‘I he‘ene fakama’opo’opd, ko e loto hounga’ia ‘a e “‘ulungaanga lelei taha, pea ‘oku ne
fa’ele’i ‘a e toenga ‘o e ngaahi ‘ulungaanga lelei kotoa ‘1 he mo’ui. ‘Oku kei ‘aonga ‘a e poto faka kuonga mu’a ko
‘eni ki he fononga ‘oku tau fai ‘i he kuongé ni. ‘Oku kei tuha mo fe’unga ke me’angaue‘aki ‘a e matasio’ata ‘o e
fakafeta’i mo e loto hounga’ia ke sivi ‘aki ‘a e feohi ‘a e famili, Siasi mo e fonua. ‘Oku malava ai ke faito’o ‘ae
ngaahi maumau ‘o e fe’au’auhi mo e loto kehekehé, kae patoloaki ‘a e faaitaha ke ofi ki he ‘imisi ‘o e ‘Otua. Ko e
natula ia ‘o e tohi ‘a Paula ki he Siasi ‘i Kolinit6. Ko e tohi na‘e fa‘u “ke veteki ha ngaahi faingata ‘a ‘i he mo ‘ui

faka-Kalisitiané mo e tui...ko e ngaahi faingata‘a ‘i he Siasi, ‘o hangeé ko e fakafa ‘afa ‘ahi, mo e fe ‘auaki, mo e
ngaahi fehu i fihi ‘o fekau ‘aki mo e nofo ‘a e tangata mo e fefine, mo e mali, konisénisi, fokotu ‘utu‘u ‘o e siasi,
ngaahi me ‘a ‘ofa ‘a e Laumalie Ma ‘oni ‘oni, pea mo e toetu‘u.” ‘E kamata nai mei f€ ha tohi ‘oku feinga ke ne
lave’i ha ngaahi fu’u faingata’a loloto mo mamafa peh&? Ha pea ‘asi ‘a e loloto ‘o e ‘ilo mo e tui ‘a Pauld ‘i he‘ene
ngaahi tohi. Neongo ‘oku tau fa’a vave pe ke fakalaka ‘i he ngaahi veesi ‘oku tau fakalaulauloto ai ‘i he ‘ah6 ni, ‘o
taku ko e “Talateu” pe, ka ‘oku e’a mei ai ‘a e naunau ‘o e tala-’Otua ‘a Paula. ‘Oku tau lau ‘a e kamata’anga ‘o e
tohi ‘a Pauld, ‘Oku ‘ikai ‘aupito ke ha ‘a e ‘ata ‘o e maumau mo e longoa’a ‘oku lolotonga toloto ai ‘a e kainga lotu
‘i Kolinit6. Kae fakatoka ‘e Paula ‘a e founga ‘oku fiema’u ke fakahoko ‘i hono veteveteki ha faingata’a ‘i he
lotofale ‘o e Siasi. Ko e mapé ‘oku tuhu ki he taupoti, ko hono fakafoki ‘a e Siasi kiate Ia ‘oku ‘a’ana ‘ae

Siasi: “Ko ‘ema tohi ki he Siasi ‘a e ‘Otua - ‘a e kakai na‘e fakatapu ma‘ana ‘ia Kalaisi Sisti — ‘a e Siasi ‘i
Kolinit6.” ‘Oku fa’a puli kiate kitautolu ‘a e naunau toputapu ‘o e Siasi, pea fa’a hoko pe ‘a e ngaue mateaki he
Siasi ko e me’a ke ne veteveteki kitautolu. Ka ko e ‘Otua ‘oku ‘a’ana ‘a e Siasi, pea ‘oku fe’unga ‘anoa pe ‘a ‘ene
kelesi ke faito’o ‘a e ngaahi faingata’a ‘oku fetaulaki mo e Siasi. Pea fakaha ‘e Paula ‘a e naunau ‘o e loto
hounga’ia ‘oku toka ‘i hono lot6. "Oku tatau p€, pe ko e ha e tukunga ‘o e faingata’a ‘oku hoko ‘i he Siasi, ‘oku kei
tu’ukimu’a pe‘a e laumalie hounga’ia mo fonu he fakafeta’i koe‘uhi ko e mo’ui ‘a e kakai ‘o e Siasi. ‘Oku hoko ‘a
e loto hounga’ia ke ne tukuhifo ki lalo ‘a e ngaahi ‘a ‘o e tau’aki lotd mo e tau’aki ‘il9, he ‘oku tau fakatokanga’i ai
ko e koloa kotoa ‘oku tau fekamaaki ai, ko ¢ me’aofa foaki pe’a e ‘Otua ‘oku ‘aana kitautoltu. ‘Oku fa’ele’i ai ‘e he
loto hounga’ia, ‘a e loto fakatokilalo, loto to, feveitokai’aki mo e loto ‘ofa.

‘Anau, Lotu mo e ‘Aukai: Tokoni mai ‘Eiki, ke u lava ‘o fakafeta’i he tiikunga kotoa pe ‘oku ‘i ai ‘a e mo’ui,
neongo ‘ene faingata’a. "Emeni.

Tokonaki, Novema 28: Lau Folofola — Ma’ake 13: 30-37.

Ki’i Ama: Ma ake 13: 35-36, “Ko ia, mou le‘o: he ‘oku ‘ikai te mou ‘ilo pe ‘e hoko fakakii mai ‘a e ‘Eiki ‘o e ‘api;
pe efiafi, pe tu‘uapd, pe ‘i he ‘u‘ua ‘a e moa, pe hengihengi: na‘a ha‘u fakafokifa p€ ia, ‘o ne ‘ilo kimoutolu ‘oku
mou mohe.”

Pou ‘Ao: ‘I he 1861, lolotonga ‘a e Tau ‘oku ‘iloa ko e Tau-Fakaloto Fonua (Civil War) ‘i Amelika ni, na’e ‘i ai ‘a
e ki’i talavou na’e kau ki he tafa’aki ‘a e Noaté na’e kau ‘i he kau le’o ‘o e taha ‘o e hala fakakavakava ‘oku hu’u ki
he ‘api nofo’anga ‘o e Palesiteni mo e ngaahi fale Pule’anga ‘i Washington DC. Na’e ‘osi ‘a ‘ene ngaue ‘aho
kakato, pea ne foki mai ‘oku nounou ‘a e kau le’6, pea ne loto lelei pe ke ne fakahoko ‘a e fatongia le’6 ‘i he efiafi
po’uli ko ‘eni. Ne a’u atu ki he valenga ‘o e pd, kuo fu’u hela’ia ‘a e ki’i tangata pea vale hifo hono mata ‘o

mohe. Ne hoko ‘a e fakatamaki ‘i he apitanga tau, ‘o ‘ilo ai na’e mohe ‘a e talavou lolotonga ‘a ‘ene le’6. ‘I he lao
faka Kautau, ‘oku kau ‘a e mohe lolotonga ‘o e fakahoko ‘o e fatongia le’6 ‘i he hia ‘oku tautea mate kapau ‘oku
lolotonga fai ha tau ‘i he fonua. Na’e faka’ilo pea ko hono tauted ko e mate. Na’e a’u e talanoa ki he Palesiteni,
Abraham Lincoln pea ‘i he hili ‘ene vakai’i e ngaahi me’a na’e hoko ‘o ‘uhinga ai e mohe ‘a e sotia, na’a ne hanga
‘o fakahaofi ia mei he mate ‘aki ‘ene Tala’ofa faka-Palesiteni. Na’e toe ‘oange kotoa pe hono tu’unga he sotia pea
ne toe foki pe ‘o hokoatu ‘ene le’o. Na’e toki mate ia ki mui ‘i he hili ‘a e ngaahi fepaki faingata’a ‘i he Noate mo e
Saute, ka na’e kau ia he kau tu’ukimu’a ‘i he’ene fakahoko hono fatongia “le’0”. Na’e ‘ikai ke toe “mohe” he taimi
na’e “le’o” ai ‘1 he’ene hounga’ia he tala’ofa na’e fai ‘e he Palesiteni ma’ana. ‘Oku lolotonga hoko pe ‘a e tau
fakaeloto ‘i he ‘etau ngaahi mo’ui. ‘Oku mo’oni fau e Punaké, “Ko e tau ‘a Laumalie ‘oku tau mo’ua ai, Pea
feta’aki ai pe ‘a Setane mo Satai..” ‘Oku a’u mai ai ‘a e fekau ‘o e ‘Etiveni ‘i hotau Ki’i Ama. Ko e fakakaukau ‘o e
le’6 ko e fakasino ai ‘a e mo’ui tui ‘o ha ia ‘i he fakama’op’opo faka’aho mo fakamoméniti ‘oku fai ki he mo’ui ke
fakamahino ‘oku mo’ui pea fakasino ‘a e tui. Ko e fakakaukau fehangahangai ‘o e “le’6” ‘i he talanoa ko eni, ko e
“mohe,” pe ko e taipe fakalaumalie ‘o e ta’etokanga, fakafiefiemalie, fakata’eta’ekuha mo e matuaki li’aki ‘a e tauhi
ki he ‘Otud he ‘oku pau ‘a ‘ene toe ‘ha’ele mai ke fakamaau ‘a e mo’ui mo e maté fakatou’osi. Kapau ‘oku ‘ikai ke
tau fakatokanga’i ‘a e pule ‘a Sihova ‘i he ‘etau me’a kotoa pe, kau ai ‘a ‘etau manava, koloa, fanau, uaifi,
husepaniti, pa’anga pea ta ‘oku tau kei “mohe” fakalaumalie pe. Kapau ‘oku ‘ikai ke tau fakatokanga’i ‘a e
taufehi’a, ‘ita, lotokovi, ‘afungi mo e ngaahi angahala ‘oku toka ‘i hotau loto, pea ‘oku mahino ‘oku tau kei “mohe”
fakalaumalie pe. ‘Oku ‘ikai ke ‘uhinga ‘a ‘etau ‘a fakalaumalié kuo tau poto ai he mo’ui pea tau hao ai mei he
ngaahi angahala mo e faingata’a ‘o e mo’ui ni. Ka ‘oku tau ‘a ‘o le’o ‘o ‘ilo ai ‘a ‘etau tonounou fakalaumalié¢ pea
mo ‘etau fiema’u ‘a e ‘Otua ‘i he ‘etau mo’ui.

Lotu, Anau mo e "Aukai: Tongi ia ki hota loto KO e tau ta’etuku e; Pea ‘oua te ta ‘oho, Ka ta fa’a ‘ukuma pe. Fai
tangane, Fai tangange! Ko e ‘Eili ‘oku kau. Fai tangane, Fai Tangane! Fai tangane ‘i he tau. ‘Emeni.

Sapate, Novema 29: Sapate ‘Uluaki ‘o e ‘Etiveni. (Lanu Valeti pe Pulii).
Lesoni: ‘Aisea 64:1-9; Saame 80:1-7, 17-19; 1 Kolinito 1:3-9; Ma’ake 13:24-37.

Monite, Novema 30: Lau Folofola — ‘Aisea 40:1-11.

Ki’i Ama: ‘Aisea 40:1, “Mou fakamanava, fakamanava hake hoku kakai — ko e folofola € ‘a homou
‘Otua. (TMB) OKU behe e ho mou Otua, Mou fakafiemalie‘i, mou fakafiemaliei, a hoku kakai. (TWB)

Pou ‘Ao: Ko e tohi ‘eni ‘a ‘Aisea lolotonga ‘o e nofo popula ‘i Papiloné. Na’e ‘ikai ke ngata ‘i hono keina
kinautolu fakapolitikale mo fakapule’anga, kae mahulu atu ‘a hono taki popula’i fakalaumalie mo fakaeloto
kinautolu, ‘o ta’aki faka’auliliki ‘a e ngaahi mo’oni ne nau tauhi mo tui ki ai. Na’e matu’aki mole ‘a ‘enau
‘amanaki, he kuo lifusia ‘a e mo’ui pea honge faingamalie. Pea ‘i he uhouhonga ko 14, ‘oku ongo mai ‘a e tala ‘a
‘Aised, “mou fakamanava hake,” “fakafiemalie.” Ko e liliu eni mei he lea faka-Hepelii ko e nacahmu. ‘I he ‘ene
tu’u faka kalama ko e fekau ‘eni ke fakahoko ki he tokolahi (plural imperative). Ko e uki ke “faka-malohi,” “faka-
loto-lahi,” pe “faka-haofi”ha falukunga kakai. ‘Oku ‘ikai ko e uki ‘eni ke fakahoko pe ‘e kita kia kita. Ka ko e uki
ke liliu ai ‘a e ta’au ‘o e faingata’a, ITfusia mo e mamahi ‘a ha kakai kehe, pea toe fakapapau’i mai ‘i hono tanaki
mai “hoku kakai.” ‘Oku ‘i ai pe ‘a e ngaahi Papilone ‘oku tau lolotonga nofo pdpula ai, pea toe lahi pe mo e ngaahi
founga faka-manava hake ‘oku tau fakahoko, ka ‘oku td mama’o mei he fekau ‘a ‘Aisea. Ko e uki mo e fekau ‘a
mamani ke tau feinga ke fakafiemalie’i mo fakanonga ‘a kita. Ka tau vakai ki he polokalama faka politikale ‘a e
Palesiteni mo e Pule’anga ‘Amelika, ko e feinga ke fakatupulekina mo fakapapau’i ‘oku kei fakautuutu ai pe ‘a e
Lahi ‘a ‘Amelika - Make America Great Again. Ke toe fakatupulekina ‘a e mafai, koloa, ivi, tekinolosia, mo e ha
fua ‘a e ngaahi me’a ‘oku ne fakasino tokua ‘a e “Lahi”, fakalakalaka pea ko ia ‘a e “Lelei Tahd.” Na’a mo e mo’ui
‘a e famili, ‘oku tau tulituli ki he ngaahi me’a ke ne fakalahi ‘a e koloa, malohi, kaha’1 mo e lelei ‘a e famili. Pea ka
lau ki he‘etau mo’ui faka fo’ituitui‘oku tau tulituli ki he me’a tatau ‘o tau feinga ke fakapapau’i hotau kaha’u,
fikefika’i mo fakakaukau’i ‘a e founga ke tau hao ai mo tanaki ai ki hotau “lahi.” Ka ko e taimi ‘oku “sio kita” pe ‘a
e “fakamanavahake” pea ‘oku hangeé ha mo’ui kuo mo’ua ‘i he kanisa. Ko e talanoa faka metikolo ki he kansa, ko
ha fo’i hangatamaki pe ngungu ‘i he sin6 ‘oku fakatupulekina pe ‘e he sind ke mo’ui - *oku taufetuku ki ai ‘a e fanga
ki’i kau sotia lelei ‘i he sin6, pea ko ‘ene tupuleking, ko e mate ia ‘a e sind. Ko e taimi ‘oku siokita ai ‘a ‘etau
fakamanavahe haké, ‘oku tau mate faka-laumalie ai. ‘Oku hoko ‘a e founga ‘a mamani ke toe tafunaki ‘a e
manavahé mo e hoha’a, ‘o tau femo’uekina ai pe ‘i he tulituli ke fakaili ‘a e ngaahi founga ‘oku tauhi ki he mafi ‘o e
tangata. Pea tau mo’ua ai, ‘i he fe’au’auhi, siokita, fai fakamaau mo e taufehi’a. Te tau ala liliu ‘ae ta’au ‘o e
hoha’a mo e manavahé ‘i he‘etau li‘aki ‘a ‘etau falala ki he me’a te tau lava ka tau falala ki he ivi mo e mafi ‘o e
‘Otua ‘o me’angaue‘aki ‘a ‘ene kelesi ke faka lotolahi’i, fakaivia, mo fakahaofi ha kakai kehe. Tau tulituli ke tau
hoko ko e kau fakafiemalie mo’oni - ’o fou ‘i he ‘etau leda, fetauhi’aki mo e fe’aofa’aki ‘oku mo’oni.

¢

a kinautolu ‘oku mo’ulaloa ki he loto

‘Anau, Lotu mo e ‘Aukai: Me’a ngaue ‘aki au ‘Eiki ke u “fakamanava hake
hoha’a mo ‘ikai ma’u ha nonga mo ha fiemalié¢. ‘Emeni.

